
Profesorët e të drejtës penale,
avokatët dhe përfaqësuesit e
OVLUÇK-së, u kanë bërë
thirrje të gjithë atyre që ftohen
nga Zyra e Prokurorit Special
në Hagë, që mos ta pranojnë
statusin e dëshmitarit
bashkëpunues. Ismet Salihu
dhe Tomë Gashi kanë lavdëru-
ar ish-zëvendëskomandantin e
Shtabit të Përgjithshëm të
UÇK-së, Sokol Bashota, i cili
para dy ditësh ka refuzuar një
marrëveshje të tillë. Ata kanë
vlerësuar se një gjë e tillë nga
Specialja është joetike dhe do
ta dëmtojë shumë luftën çlir-
imtare. Ndërkaq nënkryetari i
OVLUÇK-së, Nasim Haradinaj,
ka thënë se deklarata e
Bashotës dëshmon edhe një
herë se OVLUÇK-ja ka pasur të
drejtë që e ka kundërshtuar
dhe e ka vlerësuar raciste dhe
të padrejtë Gjykatën Speciale

Në zgjedhjet e parakohshme parlamentare
të 6 tetorit të drejtë vote do të kenë 1 milion
e 937 mijë e 869 qytetarë. Komisioni
Qendror i Zgjedhjeve (KQZ) në mbledhjen e
së enjtes ka certifikuar listën përfundimtare
të votuesve e cila ka 111 733 votues më
shumë se në zgjedhjet lokale të 22 tetorit
vitit 2017. Mbi 1.9 milion qytetarë të drejtën
e tyre të votimit më 6 tetor mund ta realizojnë
në 895 qendra të votimit, përkatësisht në 2
547 vendvotime. Po ashtu, KQZ-ja ka njoftuar
se 46 917 persona janë hequr nga lista

votuese për shkak se një pjesë e tyre kanë
hequr dorë nga shtetësia e Kosovës dhe
pjesa tjetër kanë vdekur

Mbi 1.9 milion votues në
zgjedhjet e 6 tetorit

FAQE 2
FAQE 3



02 E PREMTE, 20 SHTATOR 2019 AKTUALE

Botohet nga “Epoka e re” •  Kryeredaktor: Mal QORRAJ
•  Drejtor i përgjithshëm: Sadik ZEQIRI (Tel: 044 127 434, dhe 049 127 434 e-mail: sadikzeqiri@yahoo.com)

•  ADRESA: Prishtinë, përballë ish-Selisë Qendrore të UNMIK-ut
• Tel: 038/227-557, e-mail: epokaere_mm@hotmail.com & mm_epokaere@yahoo.com

PRISHTINË, 119 SHTATOR -Qytetarët e
Kosovës, të cilët jetojnë në vende
të ndryshme të botës, në numër
të madh kanë hequr dorë nga
shtetësia e Kosovës. Zyrtarë të
Ministrisë së Punëve të
Brendshme kanë bërë me dije
për "Radion Evropa e Lirë" se
vetëm gjatë periudhës janar-gusht
të këtij viti 3 519 persona janë 
liruar nga shtetësia, përkatësisht
nënshtetësia e Republikës së
Kosovës.
Rroksana Qarri, drejtoreshë e

Zyrës për Komunikim Publik në
këtë ministri, ka thënë për "REL"
se nga viti në vit po shënon rritje
numri i personave që kërkojnë
lirimin nga nënshtetësia e

Kosovës. Arsyeja e lirimit nga
nënshtetësia, sipas saj, në të
shumtën e rasteve ka të bëjë me
atë se shumë shtete evropiane
nuk lejojnë dyshtetësinë për
shtetasit që nuk janë pjesë e
Bashkimit e Evropian, ndër to
edhe Kosova. 
Sipas të dhënave të Ministrisë së
Punëve të Brendshme, që nga viti
2009 deri në vitin 2018 mbi 40
mijë shtetas të Republikës së
Kosovës kanë hequr dorë nga
shtetësia e Kosovës. Mesatarisht

në vit nga nënshtetësia e Kosovës
janë liruar më shumë se 5 000
qytetarë.
Bazuar në një raport të Agjencisë
së Statistikave të Kosovës, 
llogaritet të jenë deri në 800 mijë
qytetarë të Kosovës të cilët jetojnë
në vende të ndryshme të botës,
por në regjistrimin e diasporës,
proces i nisur nga autoritetet e
Kosovës vite më parë, deri më
tani janë regjistruar vetëm rreth
400 mijë qytetarë.
Numri më i madh i tyre jetojnë

në shtetin e Gjermanisë, pasuar
nga Zvicra e të tjera. Ekonomia e
Kosovës përgjatë viteve është
varur nga paratë të cilat dërgohen
nga qytetarët e Kosovës që jetojnë
jashtë vendit. Remitencat e pran-
uara në Kosovë, sipas të dhënave
të Bankës Qendrore të Kosovës,
paraqesin edhe kategorinë më të
madhe në kuadër të llogarisë së të
ardhurave dytësore.
Vetëm në vitin 2018 vlera e 
remitencave kap shumën e 800
milionë eurove.

Qendresa RRAMA

PRISHTINË, 119 SHTATOR - Një 
delegacion prej 50 oficerësh dhe
nënoficerësh të "Staff Ride" të
Gardës Kombëtare të Ajovës, nga
data 16-20 shtator 2019, po 
qëndron për vizitë zyrtare në
Kosovë. Në kuadër të kësaj vizite
delegacioni "Staff Ride" nga
Ajova së bashku me oficerë dhe
nënoficerë të Forcës së Sigurisë
të Kosovës kanë vizituar disa
vende historike dhe të rëndë-
sishme të Republikës së Kosovës
si dhe kanë zhvilluar aktivitete të
ndryshme akademike dhe
rekreative.
Oficerët amerikanë së pari kanë
vizituar kazermën "Adem

Jashari" në Prishtinë si dhe
Qendrën për Studime
Universitare, Policinë e Forcës,
Kompaninë e Mjekësisë,
Batalionin e Xhenios dhe atë të
Logjistikës. Vizitorët janë njoftuar
me kapacitetet e njësive,
aktivitetet dhe angazhimin e
tyre, kapacitetet ekzistuese të
FSK-së dhe planifikimet e fazës
së tranzicionit.  
Më pas, oficerët amerikanë kanë
vizituar edhe disa vende 
historike si: qytetin e lashtë
"Dodona", Manastirin e
Graqanicës, Krushën e Madhe,
Gazimestanin. Po ashtu, kanë
vizituar edhe qytetin e
Prishtinës, të Prizrenin dhe atë të
Gjakovës, si dhe disa vende me
rëndësi historike e kulturore.

Forca e Sigurisë e Kosovës ka orga-
nizuar edhe lojë miqësore në futboll
ndërmjet ekipit të FSK-së dhe atij të
"Staff Ride" të Gardës Kombëtare të
Ajovës, e cila u zhvillua në stadiu-

min "Fadil Vokrri" në Prishtinë.
Vizita e delegacionit e Gardës
Kombëtare të Ajovës po zhvillohet
në kuadër të Programit të
Partneritetit Shtetëror që ka Kosova

me Shtetin e Ajovës. Kjo vizitë,
përveç njohjes nga afër, ka për 
qëllim edhe shkëmbimin e 
përvojave ndërmjet FSK-së dhe
Gardës Kombëtare të Ajovës.

50 oficerë të Gardës Kombëtare 
të Ajovës vizitojnë FSK-në

Mbi 3 500 persona hoqën dorë nga nënshtetësia e Kosovës këtë vit

PRISHTINË, 119 SHTATOR -
Mathew Palmer, i dërguar i
posaçëm i Shteteve të
Bashkuara për Ballkanin
Perëndimor, i ka thënë "Zërit
të Amerikës" se administrata
amerikane mbetet e
angazhuar në Ballkan. Në një
intervistë me korrespondenten
e "VOA"-s pranë Departamentit
Amerikan të Shtetit, Nike
Ching, ai foli mbi përparësitë
në detyrën e re si i dërguar i
posaçëm si dhe mbi 
pritshmëritë e ShBA-së 
për Shqipërinë, Kosovën,
Serbinë dhe Maqedoninë e Veriut.
"Mendoj se gjëja e parë që duhet të bëjmë
është të presim derisa Kosova t'i zhvillojë
zgjedhjet më 6 tetor. Pastaj do të ketë një
proces të formimit të qeverisë. Ne do ta
bëjmë të qartë pritshmërinë tonë se
Qeveria e ardhshme e Kosovës do të jetë
një qeveri pro dialogut, e gatshme t'i pezul-

lojë tarifat të cilat janë pengesë për 
rifillimin e procesit të dialogut, e gatshme
të formojë një ekip negociator të fuqizuar si
dhe e gatshme të angazhohet me Serbinë
në tryezën e bisedimeve me seriozitetin e
qëllimit për të arritur një marrëveshje për
normalizimin e marrëdhënieve", ka thënë
Palmeri. 

PRISHTINË, 119 SHTATOR - Ambasadori i
Shteteve të Bashkuara në Beograd, Kyle
Scott, i cili është në përfundim të misionit,
ka thënë se as Beogradi dhe as Prishtina
nuk përfitojnë asgjë nga ngecja aktuale e
dialogut dhe se zgjidhja e kësaj çështjeje do
të thoshte stabilitet më i madh në
Ballkanin Perëndimor. Ai përsëriti se
Shtetet e Bashkuara do të vazhdojnë ta
inkurajojnë kthimin e palëve në dialog.
Diplomati amerikan ka thënë se qeveria e
re në Prishtinë duke të jetë e gatshme ta
heqë taksën ndaj mallrave serbe, përderisa
nga Beogradi pritet të ndërmarrë hapa për
normalizimin e marrëdhënieve me
Kosovën.
Scott dhe presidenti i Serbisë, Aleksandar
Vuçiq, ranë dakord gjatë një takimi, se
emërimi i Matthew Palmerit si i dërguar
amerikan për Ballkanin Perëndimor tregon
dëshirën e ShBA-së për ta mbështetur dia-
logun në mes të Prishtinës dhe Beogradit.
Vuçiq, i cili ambasadorin Scott e priti në një
takim lamtumirës, tha se e vlerëson

mbështetjen e ShBA-së për procesin e 
integrimit evropian të Serbisë, në veçanti
përmes reformave në fushën e sundimit të
ligjit.
Dialogu në mes të Prishtinës dhe Beogradit
është ndërprerë në nëntorin e kaluar për
shkak të tarifës së vendosur nga ana e
Qeverisë së Kosovës për mallrat serbe dhe
atyre nga Bosnja. Kjo masë, sipas zyrtarëve
në Prishtinë, u vendos për shkak të
fushatës së Beogradit kundër shtetësisë së
Kosovës.
Beogradi nuk pranon ta vazhdojë dialogun
pa heqjen e taksës.

Palmer: Qeveria e ardhshme
e Kosovës duhet të jetë e
gatshme ta pezullojë taksën

Scott: Vazhdimi i dialogut
sjell stabilitet në Ballkanin
Perëndimor

Shqipe HHETEMI

PRISHTINË, 119 SHTATOR -
Komisioni Qendror i Zgjedhjeve
(KQZ) të enjten ka certifikuar
listën përfundimtare të
votuesve për zgjedhjet e
parakohshme parlamentare të 6
tetorit. Të drejtë vote në këto
zgjedhje do të kenë 1 milion e
937 mijë e 869 qytetarë të cilët
mund të votojnë në 895 qendra
të votimit, përkatësisht në 2 547
vendvotime. Lista për-
fundimtare e votuesve përmban
111 733 votues më shumë se në
zgjedhjet  lokale të 22 tetorit të
vitit 2017. 
Anëtari i Komisionit Qendror të
Zgjedhjeve nga radhët e Lëvizjes
Vetëvendosje (LV), Adnan
Rrustemi, ka bërë me dije se në
zgjedhjet e 6 tetorit do të ketë
katër qendra të votimit më pak,
kurse do të jenë 42 vendvotime
më shumë. "Numri i qendrave
të votimit është 895, pra katër

qendra të votimit më pak se në
zgjedhjet lokale të datës 22 tetor
2017. Kurse numri i vendvo-
timeve është 2 547, pra janë 42
vendvotime më shumë se në
zgjedhjet lokale të 22 tetorit të
2017-s", ka deklaruar Rrustemi. 
Ai ka treguar se votues të rinj në
këto zgjedhje do të jenë 111 733.
"Numri i votuesve të rinj që do
të votojnë për herë të parë në
zgjedhjet e parakohshme parla-
mentare për Kuvendin e
Republikës së Kosovës më 6
tetor është 111  733", ka thek-
suar Rrustemi, duke shtuar se
votuesit që nuk kanë qenë në
listën përfundimtare të
votuesve mund të konsiderohen
si votues të regjistruar për herë
të parë. "24 553 votues që nuk
kanë qenë në listën për-
fundimtare të votuesve në
zgjedhjet lokale 2017, e që
mund të konsiderohen si votues
të regjistruar për herë të parë në
Regjistrin Qendror Civil midis
dy palë zgjedhjesh ose votues që

janë pajisur me dokumente të
Republikës së Kosovës pas
zgjedhjeve lokale 2017", është
shprehur ai. 
Me këtë rast, Rrustemi ka bërë
me dije se 46 917 persona janë

hequr nga lista votuese për
shkak se një pjesë e tyre kanë
hequr dorë nga shtetësia e
Republikës së Kosovës dhe pjesa
tjetër kanë vdekur. "Numri i
emrave të personave që janë

larguar nga lista votuese si të
vdekur pas zgjedhjeve lokale
2017 dhe numri i votuesve që
kanë hequr dorë nga shtetësia e
Republikës së Kosovës është  46
917", ka treguar Rrustemi. 

Komisioni Qendror i Zgjedhjeve (KQZ) ka mbajtur mbledhjen e radhës, në të cilën është certifikuar lista
votuese përfundimtare për zgjedhjet e parakohshme parlamentare të 6 tetorit  

Mbi 1.9 milion votues 
në zgjedhjet e 6 tetorit

Në zgjedhjet e parakohshme parlamentare
të 6 tetorit të drejtë vote do të kenë 1 milion
e 937 mijë e 869 qytetarë. Komisioni
Qendror i Zgjedhjeve (KQZ) në mbledhjen e
së enjtes ka certifikuar listën përfundimtare
të votuesve e cila ka 111 733 votues më
shumë se në zgjedhjet lokale të 22 tetorit
vitit 2017. Mbi 1.9 milion qytetarë të 
drejtën e tyre të votimit më 6 tetor mund ta
realizojnë në 895 qendra të votimit, 
përkatësisht në 2 547 vendvotime. Po ashtu,
KQZ-ja ka njoftuar se 46 917 persona janë
hequr nga lista votuese për shkak se një
pjesë e tyre kanë hequr dorë nga shtetësia e
Kosovës dhe pjesa tjetër kanë vdekur 

Prishtinë, 19 shtator (ER) - Më
19 shtator të vitit 2013 zyrtari
doganor i EULEX-it, Audrius
Senavicius, humbi jetën kur
persona të panjohur shtënë

me armë zjarri ndaj automjetit
të tij në veri të Kosovës. Të
enjten ushtruesi i detyrës së
shefit të EULEX-it, Bernd
Thran, dhe një delegacion nga

Policia e Kosovës i udhëhequr
nga drejtori i përgjithshëm
Rashit Qalaj, vizituan vendin
ku u qëllua Audrius Senavicius
dhe bënë nderime.

Përkujtohet Audrius
Senavicius, zyrtar doganor
i EULEX-it i vrarë në veri

Fillon 
votimi

përmes
postës 

Komisioni Qendror i Zgjedhjeve (KQZ) ka njoftuar se të enjten ka
filluar periudha e votimit përmes postës për votuesit jashtë 
vendit. Të drejtë vote në këtë proces kanë 35 87 qytetarë. Gjatë
periudhës së aplikimit për regjistrim si votues jashtë vendit (30
gusht-10 shtator) KQZ-ja ka pranuar 40 313 aplikacione për
regjistrim, prej tyre janë aprovuar 35 87 aplikacione, ndërsa janë
refuzuar 5 226 aplikacione për shkak të mosplotësimit të
kritereve të përcaktuara me ligj.

Muhamet KKOCI

PRISHTINË, 119 SHTATOR - Profesorët
e të drejtës penale dhe avokatët e
njohur kanë sqaruar marrëvesh-
jen që Zyra e Prokurorit Special
në Hagë ia ka ofruar ish-
zëvendëskomandantit të Shtabit
të Përgjithshëm të UÇK-së, Sokol
Bashota, gjatë intervistimit.
Ismet Salihu dhe Tomë Gashi
kanë treguar për "Epokën e re" se
bëhet fjalë për dëshmitarë
bashkëpunues të prokurorisë.
Ata kanë deklaruar se kjo është
ligjore, por jo e moralshme, dhe
se një gjë e tillë nuk duhet të pra-

nohet nga asnjë ish-pjesëtar i
UÇK-së i cili intervistohet si i
dyshuar. "Z. Bashota, siç ka thënë
vetë, është ftuar dhe intervistuar
si i dyshuar. Ata i kanë ofruar për
të bashkëpunuar me Prokurorinë
e Gjykatës Speciale. Ky është një
institut që të bashkëpunosh me
prokurorin kur je i dyshuar,
nënkupton që t'i ndihmosh
Prokurorisë që t'i zbulojë të tjerët
që kanë kryer krime për të cilët
ata dyshojnë", ka thënë për
"Epokën e re" profesori i së
drejtës penale ndërkombëtare,
Ismet Salihu. Ai ka treguar se kjo
është e paraparë edhe me Kodin
e Procedurës Penale të

Kërkohet që të refuzohen marrëveshjet që Gjykata Speciale ua ofron të dyshuarve gjatë intervistimit

BËHET THIRRJE QË ASNJË I
INTERVISTUAR TË MOS BËHET
DËSHMITAR BASHKËPUNUES I

SPECIALES 
Profesorët e të drejtës penale, avokatët dhe përfaqësuesit e
OVLUÇK-së, u kanë bërë thirrje të gjithë atyre që ftohen nga
Zyra e Prokurorit Special në Hagë, që mos ta pranojnë statusin
e dëshmitarit bashkëpunues. Ismet Salihu dhe Tomë Gashi
kanë lavdëruar ish-zëvendëskomandantin e Shtabit të
Përgjithshëm të UÇK-së, Sokol Bashota, i cili para dy ditësh ka
refuzuar një marrëveshje të tillë. Ata kanë vlerësuar se një gjë e
tillë nga Specialja është joetike dhe do ta dëmtojë shumë luftën
çlirimtare. Ndërkaq nënkryetari i OVLUÇK-së, Nasim
Haradinaj, ka thënë se deklarata e Bashotës dëshmon edhe një
herë se OVLUÇK-ja ka pasur të drejtë që e ka kundërshtuar dhe
e ka vlerësuar raciste dhe të padrejtë Gjykatën Speciale

Republikës së Kosovës. "Pra, ky
është rasti kur dyshohet se ka
kryer krime një person, mirëpo
Prokuroria dyshon se ai person di
edhe për të tjerët që kanë kryer
vepra penale, pra krime. Tani
Prokuroria i thotë se nëse ai
bashkëpunon me prokurorinë
dhe tregon se kush janë ata dhe
çfarë vepra penale kanë kryer,
atëherë ai do të përfitojë. Për
shembull, i thonë se në vend se
do të dënohesh 12 vjet burgim
për veprat që ka kryer, ai do të
dënohet tre vjet. Aty lidhet mar-
rëveshje me shkrim dhe aty dety-
rohet të tregojë të vërtetën. Nëse
nuk e tregon të vërtetën pastaj ai
do të përgjigjet edhe për veprën
penale që e ka kryer dhe për gën-
jeshtrën që ka thënë", ka deklaru-
ar Salihu, duke përmendur se
raste të tilla kanë ndodhur edhe
në Kosovë. "Kjo është domethë-
nia e bashkëpunimit të personit
të dyshuar me Prokurorinë për
krime. Kështu ka qenë rasti i
Nazim Bllacës, i cili është dashur
të dënohet 15 apo 20 vjet burgim
dhe ai është dënuar pesë vjet
sepse i ka zbuluar të tjerët që
kanë kryer krime", është shpre-
hur Salihu.
Kurse avokati i njohur, Tomë
Gashi, ka thënë për "Epokën e re"
se raste të tilla ka pasur edhe më
herët, ku ish-pjesëtarëve të UÇK-
së u është ofruar të bëhen dësh-
mitarë bashkëpunues. "Nuk
është ky i vetmi rast, sepse situata
të tilla kemi pasur edhe më herët.
Një pjesë e atyre që merren në
pyetje në cilësinë e të dyshuarve,
prokuroria vlerëson nëse mund
të ketë bashkëpunim apo jo. Në

rast se dikush pranon të
bashkëpunojë, kjo është e para-
parë edhe me dispozitat ligjore të
Kodit të Procedurës Penale të
Kosovës. Pra, janë dispozita të
ngjashme edhe për Gjykatën
Speciale. Në këtë mënyrë dikush
mund të bëhet dëshmitar
bashkëpunues dhe mund të ketë
përfitime të tjera deri te mosnd-
jekja penale. Ka mënyra të
ligjshme për të bashkëpunuar",
ka thënë Gashi.
Ai ka bërë me dije se një status i
tillë iu ofrohet të dyshuarve në
rastet kur prokuroria nuk ka
prova të mjaftueshme. "Zyra e
Prokurorit Special u ofron
bashkëpunim personave të cak-
tuar vetëm kur nuk kanë prova
për dikë që janë duke hetuar,
respektivisht për dikë që supozo-
het se mund të jetë pjesë e grupit
të caktuar, sepse kemi të bëjmë
me vepra penale jashtëzakonisht
të rënda të cilat prokuroria beson
se mund t'i vërtetojë në gjykatë
në momentin kur ngre akuza me
dëshmitarë bashkëpunues",
është shprehur Gashi.
Ndërsa nënkryetari i OVLUÇK-
së, Nasim Haradinaj, këtë e ka
vlerësuar si presion që Specialja
është duke ua bërë ish-pjesë-
tarëve të UÇK-së të cilët i inter-
viston. "Edhe disa të tjerë më
herët kanë thënë se iu ka bërë
presion kjo prokurori. Ne zyrtar-
isht nuk e kemi një informacion
se çfarë marrëveshje i është ofru-
ar z. Bashota, sepse ne nuk dimë
çfarë ka ndodhur atje përpos
atyre që ata i deklarojnë publik-
isht. Kështu që, kjo deklaratë e z.
Bashota dëshmon edhe një herë

se OVLUÇK-ja ka pasur të drejtë
që ka kundërshtuar dhe e ka
vlerësuar si raciste dhe të
padrejtë Gjykatën Speciale", ka
thënë Haradinaj.

Bashkëpunimi mme
Specialen ddëmton UUÇK-nnë 

Profesorët e të drejtës penale,
avokatët dhe përfaqësuesit e
shoqatave të dala nga lufta e
UÇK-së, kanë ftuar të gjithë ish-
pjesëtarët e UÇK-së që askush
mos ta pranojë ofertën e Zyrës së
Prokurorit të Specializuar. Sipas
tyre, një gjë e tillë do të ishte e
pamoralshme dhe do ta dëm-
tonte luftën e UÇK-së. "Kjo është
diçka e ligjshme, por jo e moral-
shme. Pra, nuk është aspak etike
që të bëhet një bashkëpunim në
favor të atij apo dikujt tjetër dhe
të dëmtohet UÇK-ja. Me dëm-
timin e UÇK-së do të dëmtohej
edhe Kosova si shtet. Ju e dini se
Gjykata Speciale është diçka e
dëmshme për shqiptarët në
përgjithësi dhe shqiptarët e
Kosovës në veçanti. Mirëpo kjo e
keqe është themeluar me
vendimin e deputetëve të
Kuvendit të Kosovës", ka thënë
avokati Tomë Gashi, duke shpre-
hur optimizëm se nuk beson se
dikush prej ish-pjesëtarëve të
UÇK-së do ta pranojë statusin e
dëshmitarit bashkëpunues.
"Besoj se nuk do të ketë dëshmi-
tar të tillë dhe nuk do të duhej që
asnjë pjesëtar i UÇK-së të bëjë
marrëveshje të tilla, sepse dëmi
do të ishte i madh dhe i papër-
mirësueshëm. Kjo nuk ka të bëjë
fare me ata që thirren vetëm në

cilësinë e dëshmitarëve", ka
thënë Gashi.
Kurse profesori Ismet Salihu ka
deklaruar se do të ishte kompro-
mitim i luftës çlirimtare pranimi i
statusit të dëshmitarit
bashkëpunues. "Shumë mirë që
z. Bashota nuk ka pranuar. Po
ashtu, edhe të tjerët do të ishte
mirë që të mos pranojnë të
bëhen dëshmitarë
bashkëpunues të Zyrës së
Prokurorit Special në Hagë. Në
aspektin njerëzor e moral, kur
është fjala për luftën e UÇK-së,
kjo do të ishte shumë e
dëmshme. Do të ishte denigruese
dhe kompremituese për krejt
Ushtrinë Çlirimtare, më së
shumti për atë që pranon të
bashkëpunojë", ka thënë Salihu.
As nënkryetari i OVLUÇK-së,
Nasim Haradinaj, nuk beson se
dikush prej ish-pjesëtarëve të
UÇK-së do ta pranonte këtë sta-
tus. "Nuk besoj se ka ish-ushtar të
UÇK-së i cili ka qenë i gatshëm ta
flijojë jetën, familjen dhe rrethin
që të pranojë diçka të tillë, sepse
do ta turpëronte vetë luftën e tij.

Ne ishim shokë dhe ishim të gat-
shëm të vdisnim së bashku. Jemi
të gatshëm edhe të përgjigjemi së
bashku, por asnjëherë Haga nuk
do t'ia arrijë qëllimit që po pre-
tendon, sepse ajo është një
gjykatë politike", ka thënë
Haradinaj.
Pas dy ditësh intervistimi në
Hagë nga Gjykata Speciale, ish-
zëvendëskomandanti i Shtabit të
Përgjithshëm të UÇK-së, Sokol
Bashota, të mërkurën është kthy-
er në Kosovë. Ai në Aeroportin
"Adem Jashari" ka bërë me dije se
është intervistuar si i dyshuar,
duke treguar se Zyra e Prokurorit
i kishte ofruar një marrëveshje e
cila për të ishte e favorshme në
këtë proces, por ishte e dëmshme
për UÇK-në. Ai ka thënë se e ka
refuzuar këtë marrëveshje për të
cilën ka theksuar se do të flasë në
ditët e ardhshme. "Më është ofru-
ar marrëveshje që për mua ishte
e favorshme, do të më ndih-
monte në proces në të ardhmen,
por do të ishte e dëmshme për
UÇK-në. E kam refuzuar", ka
thënë Bashota.

Lulëzim EETEMAJ

Dy ditë radhazi është intervistuar
si i dyshuar në Hagë nga Gjykata
Speciale ish-zëvendëskoman-
danti i Shtabit të Përgjithshëm të
UÇK-së, Sokol Bashota. "Më
është ofruar marrëveshje. Për
mua ishte e favorshme, do të më
ndihmonte në proces në të
ardhmen, por do të ishte e
dëmshme për UÇK-në". Kështu
ka deklaruar mbrëmë Bashota,
pas kthimit në Kosovë, në
Aeroportin "Adem Jashari". Kjo
është deklarata bombë, e vetmja
e këtij lloji, e bërë nga ndonjë nga
të intervistuarit e shumtë të 
deritanishëm të Gjykatës së

Hagës.
Deklarata e mbrëmshme e
Bashotës nuk paraqet vetëm një
akuzë tepër të rëndë në adresë të
shtëpisë së drejtësisë ndërkom-
bëtare, Gjykatës së Hagës, e cila e
ka për detyrë ekskluzive trajtimin
e pjesëtarëve të Ushtrisë 
Çlirimtare të Kosovës, të të gjitha
niveleve, përkatësisht luftës së
tyre, por i thellon edhe më tej
dilemat e shumta mbi punën e
mëtejme të saj, përkatësisht
paanshmërinë dhe pandikuesh-
mërinë, jo vetëm politike të saj.
Përmes deklaratës së
mbrëmshme, ish-zëvendësko-
mandanti i Shtabit të
Përgjithshëm të UÇK-së, Sokol
Bashota, nuk e ka sfiduar vetëm
Gjykatën Speciale të Hagës, duke
e futur në borxh për të bërë
sqarim publik për opinionin, por
edhe të gjithë të intervistuarit e
deritanishëm të saj, ushtarë e
komandantë të UÇK-së. Në
rrethana normale, asnjëri prej

tyre nuk ka të drejtë morale ta
shijojë më tej luksin e heshtjes
dhe të mos bërit publik të ofertave
të mundshme nga Gjykata e
Hagës, që për shpërblim kanë
nxjerrjen e përfitimeve personale
në kurriz të ish-bashkëluftë-
tarëve dhe luftës së drejtë të
Ushtrisë Çlirimtare të Kosovës.
Shoqatat e dala nga lufta e 
UÇK-së, shoqëria civile dhe 
qytetarët e Kosovës, nuk do të
duhej, po ashtu, ta kalonin në
heshtje deklaratën e
mbrëmshme të Sokol Bashotës. 
Larg fushatës zgjedhore dhe 
politizimit për përfitime partiake
apo individuale, por në nderim
dhe mbrojtje të luftës çlirimtare,
përpjekjeve dhe sakrificave të
panumërta, do të duhej që,
përmes formave të shumta të
protestës aktive qytetare, të 
ngrehej zëri i kundërshtimit ndaj
tendencave të hapura të Gjykatës
së Hagës për t'i akuzuar me çdo
kusht pjesëtarët e UÇK-së.

Sokol Bashota sfidon
gjykatën e Hagës dhe

bashkëluftëtarët 

PRISHTINË, 119 SHTATOR (ER) -
Kryetari i Bashkësisë Islame i
Republikës së Kosovës, myftiu
Naim ef. Tërnava, ka pritur të
enjten një delegacion nga
Drejtoria e Përgjithshme e
Vakëfeve të Turqisë, i prirë nga
zëvendësdrejtori gjeneral i kësaj
drejtorie, Rifat Turker, i cili po
shoqërohej edhe nga
ambasadori i Turqisë në
Kosovë, Çagr? Sakar. Me këtë
rast, myftiu Tërnava ka shpre-
hur falënderime për Drejtorinë
e Përgjithshme të Vakëfeve të

Turqisë për ndihmën që kanë
dhënë për ngritjen e infrastruk-
turës së BIK-ut, sidomos për
restaurimin e monumenteve
dhe trashëgimisë kulturore-
historike si dhe të ndihmave
sociale. Ai, po ashtu, ka çmuar
kontributin dhe ndihmën e
madhe që ka dhënë Republika e
Turqisë për popullin e Kosovës
si dhe për ndihmën e ofruar për
integrimin e Kosovës në
mekanizmat rajonalë dhe
ndërkombëtarë.
Ndërkaq zëvendësdrejtori 

gjeneral i Drejtorisë së
Përgjithshme të Vakëfeve të
Turqisë, Rifat Turker, ka falën-
deruar myftiun për mikpritje
dhe kanë theksuar se janë të
lumtur që po ndihmojnë 
zhvillimin infrastrukturor të
monumenteve nga trashëgimia
kulturore. Ai ka çmuar kon-
tributin dhe koordinimin shumë
të mirë me myftiun Tërnava dhe
ka premtuar se kjo ndihmë dhe
ky bashkëpunim do të vazhdojë
edhe në të ardhmen në të mirë të
popullit të Kosovës.

Myftiu Tërnava priti një delegacion nga Drejtoria e Përgjithshme e Vakëfeve të Turqisë 

PRISHTINË, 119 SHTATOR (ER) - Të
enjten në moshën 33-vjeçare ka
ndërruar jetë gazetarja e 
RTK-së, Ardita Sylejmani Bllaca.
Vdekja e gazetares Sylejmani
Bllaca, e cila la pas vetes tre
fëmijë, ka ardhur si pasojë e
komplikimeve gjatë lindjes.
Drejtori gjeneral i RTK-së,
Ngadhnjim Kastrati, e ka
lëshuar një telegram ngushëllimi
në të cilin thuhet: "Me pikëllim
të thellë morëm lajmin për
ndarjen nga jeta të koleges,
gazetares së dhomës së lajmeve
Ardita Sylejmani - Bllaca. Ardita
dha një kontribut të madh në
RTK gjatë tërë kohës sa ka
punuar në dhomën e lajmeve.
Prandaj, humbja e saj është
humbje e madhe për Radio
Televizionin e Kosovës.
Përkushtimi në punë në secilën
detyrë që i është besuar, si dhe
dashuria për profesionin, 
bëjnë që Ardita Sylejmani -
Bllaca të mbetet në kujtesën e
familjarëve, miqve dhe
kolegëve. Familja Sylejmani,
familja Bllaca si dhe kolegë të
RTK-së dhe më gjerë, pranoni
ngushëllimet më të sinqerta
për ndarjen e saj nga jeta".
Edhe Asociacioni i Gazetarëve
të Kosovës (AGK) ka ngushëlluar
familjen e gazetares Ardita
Sylejmani Bllaca. "Asociacioni i
Gazetarëve të Kosovës me
trishtim të thellë ka pranuar
lajmin për ndarjen e
parakohshme nga jeta të
gazetares Ardita Sylejmani
Bllaca. Kjo vdekje e papritur ka
tronditur shumë njerëz, jo
vetëm ata që e njihnin person-
alisht, por edhe ata që e njohën
vetëm nga ekrani. Sylejmani
Bllaca së fundmi ka punuar në
Radio Televizionin e Kosovës.

Për vite me radhë shërbeu me
korrektësi dhe me pasionin e
një gazetareje model dhe me
ambicie, andaj edhe do të lë

gjurmë të përhershme në
fushën e gazetarisë. Vdekja e
gazetares Sylejmani Bllaca, e
cila la pas vetes tre fëmijë, ka

ardhur si pasojë e komplikimeve
gjatë lindjes. Në emër të 
AGK-së dhe komunitetit të
gazetarëve, shprehim ngushël-

limet më të sinqerta për famil-
jarët, të afërmit dhe miqtë e së
ndjerës", thuhet në telegramin
e AGK-së.

Ndahet nga jeta gazetarja e RTK-së, 
Ardita Sylejmani

Kryetari i Komunës së Gjilanit, Lutfi
Haziri, me rastin e ndarjes nga jeta të
gazetares së RTK-së, Ardita Sylejmani, i ka
dërguar telegram ngushëllimi familjeve
Sylejmani dhe Bllaca. "Të nderuara famil-
je Sylejmani dhe Bllaca, me pikëllim të

thellë e mora lajmin për ndarjen e
parakohshme nga jeta të gazetares së njo-
hur të RTK-së, gjilanases sonë Ardita
Sylejmani. Ardita do të mbahet në mend
përgjithmonë për kontributin e jashtëza-
konshëm në fushën e gazetarisë, mbi të

gjitha, për trajtimin e temave në mënyrë
objektive. Ngushëllimet më të sinqerta
familjeve Sylejmani e Bllaca, kolegëve
gazetarë dhe të gjithë farefisit. Zoti ua
lehtësoftë dhembjen!", thuhet në
telegramin e kryetarit Haziri.

Prishtinë, 19 shtator (ER) - 'Beso'
- LDK 134, është slogani i Lidhjes
Demokratike të Kosovës (LDK)
dhe kandidates për kryeministre,
Vjosa Osmani, në zgjedhjet par-

lamentare të 6 tetorit. "Beso në
shtet të drejtë, të barabartë, të
zhvilluar. Beso në ndryshim.
Beso në fitore. Beso në Lidhjen
Demokratike të Kosovës", është

slogani i LDK-së. Sipas një njofti-
mi të kësaj partie, ky slogan
përmbledh programin e LDK-së,
i cili përbëhet nga pesë shtylla.
Ky program do të shpaloset dhe

publikohet në ditët në vijim nga
kandidatja për kryeministre,
Vjosa Osmani dhe kandidatët
për deputetë në të gjithë
Kosovën.

‘Beso’, slogani i LDK-së në zgjedhjet e 6 tetorit

Haziri: AArdita SSylejmani ddo ttë kkujtohet ppërgjithmonë ppër
kontributin ee jjashtëzakonshëm nnë ggazetari

PRISHTINË, 119 SHTATOR (ER) -
Policia e Kosovës, në
bashkëpunim me Ministrinë e
Infrastrukturës dhe Transportit,
kanë filluar pilotprojektin e ven-
dosjes së shenjave të trafikut, të
cilat paralajmërojnë shoferët për
kontrollin e shpejtësisë me radar
nga njësitë policore të trafikut.

Vendosja e këtyre shenjave fil-
limisht është realizuar në
rajonin e Gjilanit, konkretisht në
rrugët Gjilan - Prishtinë dhe
Gjilan - Ferizaj, ku pas për-
fundimit të pilot-projektit do të
bëhen vlerësime profesionale
për efektin e këtij projekti për
vetëdijesimin e pjesëmarrësve

dhe reduktimin e kundërvajtjeve
apo aksidenteve në trafik, pastaj
do të vazhdohet edhe në rrugët e
tjera në tërë territorin e
Republikës së Kosovës. Shenja
është dizajnuar në atë mënyrë
që të duket e thjeshtë dhe e lehtë
për t'u kuptuar nga të gjithë
pjesëmarrësit në trafik.

Policia realizon pilotprojektin për vendosjen e
shenjave të trafikut në komunikacion

Faton DDERMAKU

PRISHTINË, 119 SHTATOR -
Kryeministri në detyrë i
Republikës së Kosovës, Ramush
Haradinaj, të enjten ka marrë
pjesë në debatin "Fol hapur" për
shtetin funksional të organizuar
nga Lëvizja Fol. Me këtë rast, ai
ka folur për veprimet që ka ndër-
marrë sa ka qenë në krye të qev-

erisë si dhe për proceset që e
presin vendin në mandatin e
ardhshëm. Në bashkëbisedim
me të pranishmit, kryeministri
Haradinaj ka folur edhe dialogun
në mes të Kosovës dhe Serbisë. 
Ai ka thënë se dialogun e dyerve
të mbyllura e të agjendave
jotransparente me rreziqe për
lëvizje të kufijve e ka kthyer në
një tavolinë serioze të kancelares
Merkel dhe presidentit Macron

dhe me një përfshirje shumë më
të drejtpërdrejtë edhe të
Uashingtonit. "Sa i përket dia-
logut, në të ardhmen duhet të
arrihet një konsensus në Kosovë.
Është e vërtetë që me vendim të
gjykatës është fokusuar
përgjegjësia te kryeministri, por
është mirë të mos mendohet qe
dialogu është çështje e një të
mandatuari, por është mirë të
ruhet një konsensus në Kuvend,
pra 2/3", ka deklaruar kryemi-
nistri në detyrë, Haradinaj.
Ai ka shprehur qëndrimin e tij se
edhe në të ardhmen, nëse ka
fatin të jetë përsëri kryeministër,
zgjidhja me Serbinë është njohja
reciproke në kufijtë ekzistues
dhe marrëdhënie të mira
ekonomike tregtare, që do të
nënkuptonte edhe hapjen e
tregut me  Serbinë.
Kryeministri Haradinaj ka folur
edhe për vendimin e parë të
kabinetit qeveritar që ka qenë
zgjidhja e çështjes së krizës
energjetike në vend. Sipas tij,

gjatë qeverisjes Haradinaj janë
marrë shumë vendime të rëndë-
sishme. "Është vendosur rregull
në sistemin publik, janë bërë
ligje të administratës, të shër-
byesve civilë, Ligji i pagave, ka
ligje për gjyqësorin, për
Prishtinën, është edhe ligji për
qeverinë që duhet të votohet në
Kuvend", ka theksuar Haradinaj.
Ai ka thënë se fokusi tash e tutje i
qeverisë duhet të jetë te sektori
privat, te mënyra e punës,
zvogëlimi i informalitetit, si dhe
te marrëdhëniet më të mira në
mes të punëdhënësit dhe punë-
marrësit.
Ndërkaq sa i përket liberalizmit
të vizave, kryeministri në detyrë,
Haradinaj, ka deklaruar se qeve-
ria e udhëhequr nga ai ka pasur
një dinamikë të madhe për përm-
bylljen e kritereve për liberalizim.
Ai ka thënë se është e mundur që
liberalizmi të ndodhë para
Krishtlindjeve.
Kryeministri Haradinaj ka folur
edhe për çështjen e pagave në

sektorin publik, duke thënë se kjo
fushë ka qenë e parregulluar me
ligj dhe se kjo çështje është zgjid-
hur në qeverisjen e tij, pasi Kosova
tashmë ka Ligjin për Pagat. Në
këtë debat Haradinaj ka folur
edhe për  çështjen e arsimit duke
thënë se nuk është i kënaqur me
cilësinë në arsim.  Kurse duke
folur për Termocentralin "Kosova
e Re", Haradinaj ka thënë se është
investim i huaj, por që pas 20
vjetësh ajo infrastrukturë i kalon
Kosovës.
Ndërsa sa i përket energjisë dhe
rritjes së çmimit, kryeministri në
detyrë, Haradinaj, ka theksuar se
gjatë mandatit të tij qeverisës ka
arritur ta zgjidhë krizën e
energjisë elektrike, duke mos
lejuar rritjen e çmimit. "Edhe sot
jem duke e menaxhuar çmimin
dhe unë kam ndërhyrë që çmimi
të mos na vijë ai që nuk duhet.
KEDS-i nuk është i kënaqur, i ka
disa vërejtje, por ja që çmimi ka
mbetur ashtu", ka deklaruar
Haradinaj. 

Kryeministri në detyrë, Ramush Haradinaj, ka marrë pjesë në debatin "Fol hapur" 
për shtetin funksional të organizuar nga Lëvizja Fol

Haradinaj: Për dialogun duhet të arrihet
konsensus në Kosovë

"Dialogun e dyerve të mbyllura e të 
agjendave jotransparente me rreziqe për
lëvizje të kufijve e kam kthyer në një tavolinë
serioze të kancelares Merkel dhe presidentit
Macron me përfshirje të drejtpërdrejtë edhe
të Uashingtonit". Kështu ka deklaruar 
kryeministri në detyrë, Ramush Haradinaj,
në debatin "Fol hapur" të organizuar nga
Lëvizja Fol. Ai ka thënë se sa i përket 
dialogut në të ardhmen duhet të arrihet një 
konsensus në Kosovë

PRISHTINË, 119 SHTATOR (ER) -
Kryesuesi i Këshillit Gjyqësor i
Kosovës (KGjK), Skënder Çoçaj
dhe drejtoresha e Akademisë së
Drejtësisë, Luljetë Hetemi, kanë
nënshkruar një memorandum
mirëkuptimi. Bashkëpunimi në
mes të dy institucioneve do të
fokusohet në shkëmbimin e
informatave dhe zbatimin e
aktiviteteve lidhur me
vlerësimin e nevojave për trajn-

ime, përcaktimin e politikave
trajnuese, zbatimin e programit
të trajnimeve, pjesëmarrjen në
trajnime, shkëmbimin e të dhë-
nave për trajnimet e realizuara
dhe pjesëmarrësit si dhe
vlerësimin e ndikimit të trajn-
imeve.
KGjK-ja do të angazhohet për
vlerësimin e nevojave për 
trajnim të gjyqtarëve dhe stafit
administrativ dhe ta njoftoj 

AD-në me rezultatet e këtij 
procesi. Mes të tjerash, KGjK-ja
do të japë udhëzime dhe do ta
mbështesë Akademinë. Ndërsa
Akademia e Drejtësisë do të
angazhohet që të përfshijë
KGjK-në në procesin e hartimit
të programit të trajnimeve, t'i
përfshijë propozimet e KGjK-së
në këto programe dhe t'i japë
informata KGjK-së sipas 
kërkesave dhe nevojës.

Këshilli GGjyqësor ddhe AAkademia ee DDrejtësisë nnënshkruajnë mmarrëveshje bbashkëpunimi

PRISHTINË, 119 DHJETOR (ER) -
Organizuar nga Ministria e
Administrimit të Pushtetit
Lokal, është mbajtur takimi në
kabinetin e ministres Adrijana
Hoxhiq. Në këtë takim morën
pjesë ministri i Mjedisit dhe
Planifikimit Hapësinor, Fatmir
Matoshi, inspektorja e ndër-
timeve në MMPH, Florije
Kqiku, përfaqësuesi i Komunës
së Graçanicës, përkatësisht
drejtori për Urbanizëm në
Komunën e Graçanicës, Dejan
Jovanoviq, në prani të Avokatit
të Popullit Hilmi Jashari dhe

zëvendëses së tij Marija
Raduloviq.
Në takim u përmendën 
problemet në terren dhe të
gjitha palët u pajtuan se prior-
itet kryesor është gjetja e një 
zgjidhjeje të qëndrueshme dhe
të përhershme.
Të ftuar ishin edhe përfaqësue-
sit e Komunës së Prishtinës dhe
të Fushë-Kosovës, të cilët nuk
morën pjesë në takimin e parë
të mbajtur. 
Ministri Matoshi ka shprehur
gatishmërinë për të alokuar
fonde të konsiderueshme me

qëllim që të fillojë zgjidhjen e
këtij problemi. 
Ndërsa pushteti lokal i
Graçanicës u inkurajua të bëjë
kërkesa specifike, përmes
propozimeve të projektit, me
qëllim të zgjidhjes së këtij prob-
lemi si nga niveli lokal, po ashtu
edhe nga niveli qendror. 
Institucioni i Avokatit të
Popullit, i udhëhequr nga Hilmi
Jashari, insistoi në respektimin e
ligjeve dhe detyrimeve ligjore të
autoriteteve qendrore dhe lokale
ndaj qytetarëve. 
Ministria e Administrimit të

Pushtetit Lokal ka shprehur
gatishmërinë e saj për mbështetje
dhe koordinim të vazhdueshëm

në mënyrë që të zgjidhet
përgjithmonë problemi i lumit
Graqanka në Llapllasellë.

Problemet nnga nndotja ee sshtratit GGraçanka nnë LLlapnasellë mmarrin rrrugën ee zzgjidhjes

Faton DDËRMAKU

PRISHTINË, 119 SHTATOR -
Ambasadori i Norvegjisë në
Republikën e Kosovës dhe
Republikën e Shqipërisë, Jens
Erik Grondahl, dhe drejtori
ekzekutiv i Fondacionit Kosovar
për Shoqëri Civile (KCSF),
Taulant Hoxha, lansuan zyrtar-
isht thirrjen e dytë për aplikim
për grante për projekte për
organizatat joqeveritare që
veprojnë në Kosovë dhe
Shqipëri. 
Thirrja është pjesë e programit
trevjeçar "Programi i shoqërisë
civile për Shqipërinë dhe
Kosovën", zbatimi i të cilit ka fil-
luar vitin e kaluar. Programi
financohet nga Ministria e
Punëve të Jashtme e Norvegjisë
dhe menaxhohet nga KCSF në
partneritet me Partnerët
Shqipëri për Ndryshim dhe
Zhvillim.
Qëllimi i programit është ta
mbështesë pjesëmarrjen
demokratike dhe zhvillimin e
një shoqërie civile të fuqishme
dhe aktive në Shqipëri dhe
Kosovë në këto fusha: 1.
Mosdiskriminimi dhe barazia
gjinore; 2. Mediat e pavarura; 3.
Pakicat dhe grupet e margjinal-
izuara; 4. Mbrojtja e mjedisit

dhe 5. Lufta kundër korrupsion-
it. 
Në fjalën e tij të hapjes, Taulant
Hoxha ka theksuar potencialin e
shoqërisë civile në Kosovë dhe
në Shqipëri. Sipas tij, në kohë të
mosbesimit të lartë në institu-
cionet shtetërore dhe akterëve
politikë, shoqëria civile është
adresa më e mirë për fuqizim të
qytetarëve për ta ngritur zërin
për shqetësimet e tyre. "Shumë
ide interesante janë mbështetur
në thirrjen e parë dhe aktualisht
po ndodhin intervenime të suk-
sesshme, duke filluar nga lufti-
mi i lajmeve të rreme e deri në
ofrimin e arsimit alternativ për
të rinjtë, nga angazhimi i
shkollave në mbrojtje të mjedis-
it deri te puna me kryesit e
veprave për parandalimin e
dhunës. Ne e dimë që ide edhe
më të shkëlqyera do të vijnë nga
shoqëria civile dhe jemi shumë
mirënjohës që Norvegjia është
këtu për t'i mbështetur ato", ka
thënë ai. 
Ndërkaq ambasadori Jens Erik
Grondahl ka theksuar rolin jetik
të shoqërisë civile të fuqishme
dhe aktive për të siguruar
demokraci funksionale dhe
planet më të mirë për brezat e
ardhshëm. Ai ka pohuar rëndës-
inë e intervenimeve të mbështe-
tura, veçanërisht kontributin e

tyre në objektivat e Zhvillimit të
Qëndrueshëm (Sustainable
Development Goals).
"Pjesëmarrja më e madhe e
grave se e burrave në aktivitete
të mbështetura është një lajm i

shkëlqyeshëm dhe siguron që
gjysma e shoqërisë të mos lihet
anash. Jemi shumë të kënaqur
me rezultatet e arritura nga
KCSF-ja dhe grantmarrësit e
deritanishëm me kënaqësi do të

mbështesim intervenime të tjera
cilësore përmes kësaj thirrje", ka
thënë ambasadori Grondahl.
Thirrja është hapur më 26 gusht
dhe afati i fundit për aplikim
është 30 shtator të këtij viti.

Gjysmë milion euro përkrahje 
shtesë nga Norvegjia për shoqërinë 

civile në Kosovë dhe Shqipëri

MITROVICË, 119 SHTATOR (ER) - Nën
drejtimin e kryesuesit të
Komunës së Mitrovicës, Safet
Kamberi, dhe në prani të
kryetarit të komunës, Agim
Bahtiri, nënkryetarit Faruk
Mujka, asamblistëve dhe drej-
torëve të drejtorive komunale,
sot është mbajtur seanca e 23-të
e rregullt e Kuvendit të Komunës.
Fillimisht asamblisti nga radhët
e Lëvizjes Vetëvendosje, Izet
Tahiri, propozoi një pikë shtesë
për rend të ditës, "Mbështetje

financiare për klubin hendbol-
listik 'Trepça'".
Pastaj kryesuesi, Safet Kamberi,
propozoi rendin e ditës për
seancën e 23-të të Kuvendit, me
ç'rast këshilltarët komunalë
unanimisht aprovuan këtë rend
dite.
Në vazhdim këshilltarët e
Kuvendit Komunal aprovuan
me shumicë votash: Rregulloren
(e miratuar në parim) për ndar-
jen e titujve të nderit, çmimeve,
mirënjohjeve dhe falënder-

imeve; draftbuxhetin komunal
për vitin 2020 dhe parashikimin
për vitet 2021-2022 si dhe
mbështetjen financiare për
Klubin e Hendbollit "Trepça".
Pika më e rëndësishme e rendit
të ditës në këtë mbledhje ishte
draftbuxheti komunal për vitin
2020 dhe parashikimi për vitet
2021-2022. Lidhur me këtë pikë
pati diskutime dhe propozime të
ndryshme dhe me shumicë
votash u miratua nga këshilltarët
komunalë.

Kuvendi KKomunal ii MMitrovicës aaprovoi ddraftbuxhetin ppër vvitin 22020

PEJË, 119 SHTATOR (ER) - Në fshatin
Qyshk të Komunës së Pejës
ekipet e KEDS-it kanë larguar
rrjetin e vjetër elektrik nga oborri
i shkollës "Skender Çeku" të
Qyshkut. Gjithashtu, KEDS-i në
këtë fshat ka riparuar edhe
rrjetin e tensionit të ulët dhe ka
vendosur edhe një trafostacion
të ri. "Me këtë investim banorët
në këtë pjesë do të kenë furnizim
më të mirë dhe më të sigurt me
energji elektrike, gjithashtu edhe

rreziku i kalimtarëve, e posaçër-
isht i nxënësve brenda oborrit të
shkollës, është eliminuar. Në
këtë projekt një kontribut dhe
mbështetje të veçantë e ka
dhënë edhe komuna e Pejës",
është thënë në komunikatën e
KEDS-it. 
Me këtë rast, edhe drejtoresha e
Sh. F. M. U. "Skender Çeku" në
Qyshk, Hasime Gashi, ka  falën-
deruar KEDS-in për punën e
bërë. "E kemi mirëpritur këtë

veprim nga ana e KEDS-it për
evitimin e rrezikut për nxënësit e
shkollës sonë. Punëtorët e KEDS-it
e kanë zhvilluar punën në
mënyrë të shkëlqyeshme. 
Çdoherë kanë punuar në kohën
kur nxënësit nuk kanë qenë të
pranishëm që ata të mos jenë të
rrezikuar dhe punën e kanë bërë
në mënyrën më të mirë të mund-
shme. Falënderojmë KEDS-in
dhe i jemi shumë mirënjohës për
këtë", ka deklaruar ajo.

KEDS-ii rrehabiliton rrrjetin eelektrik nnë ffshatin QQyshk ttë PPejës

Albulena SS. MMAVRAJ

PRISHTINË, 119 SHTATOR - Ministrja
në detyrë e Bujqësisë, Pylltarisë
dhe Zhvillimit Rural, Dijana
Ziviq, ka reaguar ndaj deklaratës
së zëvendësministrit të
Financave, Bojan Stojanoviq, 
lidhur me "Programin për 
integrimin socio-ekonomik të
fermave të vogla në komunitet",
në të cilën deklaratë kishte
shumë pasaktësi dhe të pavërteta,
duke keqinformuar kështu 
publikun e gjerë dhe duke krijuar
konfuzion te fermerët që presin
mbështetje nga kjo ministri.
Në deklaratën e tij, gjatë ditës
zëvendësministri i Financave,
Stojanoviq, kishte deklaruar se
MBPZhR-ja ka shpallur program
për mbështetje të fermerëve e
që, sipas tij, kjo është bërë në
mungesë të buxhetit për këtë
program.
Me qëllim të informimit të drejtë
të qytetarëve dhe opinionit, 
ministrja në detyrë e MBPZhR-së,
Dijana Ziviq, sqaron se
"Programi për Integrimin Socio-
Ekonomik të Fermave të Vogla në
Komunitet", për të cilin është
hapur thirrja për aplikim më 18
shtator, është hartuar duke u
bazuar në Ligjin për Bujqësi dhe
Zhvillim Rural 03/L-098, si dhe
Plotësim Ndryshimit të Ligjit për
Bujqësi dhe Zhvillim Rural 04/L-

090 dhe i cili, sipas saj, ka qenë i
planifikuar edhe në buxhetin e
këtij viti.
Për hartimin e këtij programi ajo
njofton se MBPZhR-ja ka punuar
gjashtë muaj vazhdimisht, në
mënyrë që, krahas programeve
tjera, të ofrojnë një program
mbështetës edhe për fermerët e

vegjël, që edhe ata ta zhvillojnë
dhe zgjerojnë veprimtaritë e tyre
bujqësore.
Ndër të tjera, ministrja ka sqaruar
më tej se që nga fillimi i mandatit
të saj e deri më tani mbetet e
përkushtuar vazhdimisht për
mbështetjen e fermerëve, duke u
bazuar në programin për bujqësi

dhe zhvillim rural, e të cilat 
hartohen duke u bazuar në ligjet
dhe udhëzimet administrative
në fuqi e për të cilat buxheti
planifikohet shumë më herët. Po
ashtu, ajo sqaron se buxheti i
Ministrisë së Bujqësisë është një
dokument publik që të gjitha
palët e interesuara mund të

shohin.
Ndryshe, Ministria e Bujqësisë,
Pylltarisë dhe Zhvillimit Rural
më 18 shtator 2019 ka hapur
thirrjen për aplikim në
"Programin për Integrimin
Socio-Ekonomik të Fermave të
Vogla në Komunitet", me një
buxhet prej tre milionë eurosh. 

Ministrja Ziviq: Programi për integrimin
socio-ekonomik është në përputhje me ligjin

për bujqësi

MALISHEVË, 119 SHTATOR (ER) -
Këshilli Komunal për Siguri në
Bashkësi (KKSB), drejtuar nga
kryetari i Komunës së
Malishevës, Ragip Begaj, ka
mbajtur të enjten mbledhjen e
katër të rregullt, ku është trajtuar
situata e sigurisë së përgjithshme
në këtë komunë, situatë e cila
është vlerësuar e qetë pa 
tendencë të prishjes së saj.
Në raportin e paraqitur nga

komandanti i Stacionit Policor
në Malishevë, kapiten Azem
Krasniqi, situata e sigurisë,
bazuar në raportet policore,
vlerësohet e mirë dhe pa 
tendencë të prishjes. Më tutje, ai
ka folur edhe për çështje të tjera e
që lidhen me sigurinë, ku ka bërë
me dije se tani është rritur numri
i zyrtarëve policorë në stacionin
në Malishevë dhe ofrimi i 
shërbimeve dhe efektshmëria në

punë do të jenë shumë më 
cilësore dhe më të shpejta.
Konkluzion nga mbledhja e
sotme KKSB-së ishte: Komuna e
Malishevës vazhdon të jetë një
vend i sigurt për të gjitha komunitetet
që jetojnë këtu, ndërsa 
rekomandim i këtij takimi ishte
që të zgjerohet sistemi i rrjetit të
videokamerave dhe të montohen
vendparkingjet për personat me
nevoja të veçanta.

Situata ee ssigurisë nnë MMalishevë, ee qqetë 

PRIZREN, 119 SHTATOR (ER) -
Kryetari i Komunës së
Prizrenit, Mytaher Haskuka,
dhe drejtori i Drejtorisë së
Shëndetësisë, Visar Shehu,
kanë bërë përurimin e
punimeve për ndërtimin e
njësisë së re shëndetësore në
Lubizhdë. Të pranishëm ishin

edhe stafi i Qendrës Kryesore
të Mjekësisë Familjare
(QKMF), stafi i kësaj njësie
familjare si dhe banorët e
këtij rajoni. 
Nëpërmjet punimeve të real-
izuara kjo njësi tanimë i
plotëson të gjitha kriteret për
të qenë njësi shëndetësore

funksionale dhe i ka të gjitha
pajisjet dhe aparaturat e
nevojshme nëpërmjet të
cilave banorët e fshatit
Lubizhdë, por edhe ata të
fshatit Skorobisht e të rajonit,
do të marrin shërbime 
shëndetësore primare të
kualitetit të lartë.

Lubizhda ee PPrizrenit bbëhet mme qqendër 
mjekësore ffunksionale 

FERIZAJ, 119 SHTATOR (ER) -
Organizuar nga Ministria e
Mjedisit dhe Planifikimit
Hapësinor, në bashkëpunim
edhe me Asociacionin e
Komunave të Kosovës dhe
komunat, të enjten në Ferizaj
është shënuar "Java evropiane
e mobilitetit dhe lëvizsh-
mërisë". Në këtë aktivitet me
biçikletat e tyre kanë marrë
pjesë nënkryetari i Komunës së
Ferizajt, Naim Ferati, drejtore-
sha e Financave, Sebahate
Ajeti-Sadiku, drejtori i
Shërbimeve Publike, Arben
Halili, Arsim Osmani nga
Asociacioni i Komunave të
Kosovës, zyrtarë komunalë si
dhe nxënës të shkollave fillore
të Ferizajt. Me këtë rast, drejtori
i Shërbimeve Publike dhe
Emergjencës, Arben Halili, ka
thënë se në këtë mënyrë edhe
në Ferizaj po shënohet "Java
evropiane e mobilitetit dhe
lëvizshmërisë", aktivitet ky
shumë i rëndësishëm për të

gjithë qytetarët dhe që ka për
qëllim promovimin e lëvizjes së
lirë me biçikleta dhe në këmbë.
"Kjo shkon edhe në favor të
ruajtjes së mjedisit pasi, siç e
dini, kohët e fundit edhe komu-
na jonë, por edhe komunat e
tjera kanë probleme mjedisore
dhe po e promovojmë një
aktivitete të tillë. Në të njëjtën
kohë dua të potencoj edhe një
çështje tjetër që ka të bëjë
pikërisht me këtë javë. Komuna
e Ferizajt është përzgjedhur në
mesin e katër komunave të
Republikës së Kosovës për har-
timin e planit të mobilitetit. Me
këtë rast falënderojmë
Asociacionin e Komunave të
Kosovës që na ka mundësuar të
jemi pjesë e këtyre katër komu-
nave për ta hartuar planin e
mobilitetit për ditët në
vazhdim", ka thënë Halili.
Aktivitetet për shënimin e kësaj
jave kanë vazhduar duke bërë
edhe ecje në këmbë tek "Parku
i Lirisë" në Ferizaj.

Shënohet ‘Java evropiane e mobilitetit 
dhe lëvizshmërisë’ në Ferizaj

PODUJEVË, 119 SHTATOR (ER) - Në
kuadër të investimeve kapitale
në projektet infrastrukturore
në Podujevë, në lagjen Stublla
është duke u ndërtuar ura e re
mbi lumin Llap. 
Kryetari i Komunës së
Podujevës, Agim Veliu, bashkë
me drejtorin e Shërbimeve
Publike, Faik Muçiqi, kanë viz-

ituar këtë lagje për t'i përcjellë
punimet për realizimin e këtij
projekti. Me këtë rast, kryetari
Veliu ka përgëzuar banorët e
lagjes për realizimin e këtij
projekti të rëndësishëm. "Kjo
urë lehtëson lëvizjen e qyte-
tarëve dhe e bën më të lehtë
lidhjen e kësaj pjese të qytetit
me rrugën magjistrale

Podujevë - Prishtinë", ka
thënë kryetari Veliu. 
Ndërtimi i kësaj ure është një
nga katër projektet e real-
izuara për ndërtimin e urave
në territorin e Komunës së
Podujevës, nga 10 sosh që janë
planifikuar për ndërtim nga
Drejtoria e Shërbimeve
Publike.

Ndërtohet ura e katërt, nga 10 të planifikuara
për sivjet në Komunën e Podujevës

Kosova dhe Serbia filluan një
proces negocimi për normaliz-
imin e marrëdhënieve në mes
të dy vendeve në mars të vitit
2011, vetëm tre vjet pas shpall-
jes së pavarësisë së Republikës
së Kosovës dhe nëntë muaj pas
shpalljes së Opinionit të
Gjykatës Ndërkombëtare të
Drejtësisë, përmes të cilit
vlerësohej se me rastin e
shpalljes së pavarësisë së
Republikës së Kosovës nuk
është shkelur asnjë akt i të
drejtës ndërkombëtare (ICJ
2010). 
Pas opinionit të Gjykatës
Ndërkombëtare të Drejtësisë u
miratua në Asamblenë e
Përgjithshme të Kombeve të
Bashkuara Rezoluta 64/298 e 9
shtatorit 2010. Kjo Rezolutë
merrte në konsideratë "opin-
ionin e Gjykatës
Ndërkombëtare të Drejtësisë
mbi pajtueshmërinë e shpall-
jes së njëanshme të pavarësisë
së Kosovës me të drejtën
ndërkombëtare" dhe përshën-
deste "gatishmërinë e
Bashkimit Evropian, për të
lehtësuar procesin e dialogut
ndërmjet palëve"
(Generalversammlung der
Vereinten Nationen 2010.)
Rezoluta e Kombeve të
Bashkuara shërbeu si bazë për
politikën e jashtme të BE për të
nisur një dialog teknik midis
Kosovës dhe Serbisë. Të dyja
palët pranuan kërkesat e OKB-
së dhe BE-së. Kështu, raundi i
parë i bisedimeve mes delega-
cioneve të Republikës së
Serbisë dhe Republikës së
Kosovës u mbajt më 8 mars
2011 nën ndërmjetësimin e
Bashkimit Evropian. Nga
marsi i vitit 2011 u mbajtën
disa raunde të bisedimeve, në
të cilat u diskutuan fillimisht
çështje teknike të tilla si liria e
lëvizjes (njohja e pasaportave
dhe targa), dokumentet e
ofiçarisë, telekomunikacioni,
energjia, transporti dhe çësht-
jet e tregtisë. Deri në vitin 2012
palët u pajtuan, përmes të ash-
tuquajturave "konkluzione
kontraktuale", për zgjidhjen e
çështjeve në vijim: njohjen
reciproke të diplomave univer-
sitare, e drejta për të udhëtuar
përmes Serbisë me targa të

Kosovës, e drejta për lëvizjen e
lirë të shtetasve kosovarë me
letërnjoftimin e Kosovës,
menaxhimi i integruar i kufirit
midis Kosovës dhe Serbisë
(IBM - Integrated Border
Management), njohja e vulave
doganore të Kosovës, dorëzimi
i të dhënave të ofiçarisë dhe të
dhënave të pronës nga
Republike e Serbisë te institu-
cionet shtetërore të
Republikës së Kosovës, pjesë-
marrja dhe anëtarësimi i
Republikës së Kosovës në
organizatat rajonale nën
emrin e saj dhe me fusnotën:
"Kosova * - Ky përcaktim është
pa paragjykim për statusin e
Kosovës dhe është në përputh-
je me Rezolutën e OKB-së 1244
dhe opinionin e Gjykatës
Ndërkombëtare të Drejtësisë
(ICJ) mbi shpalljen e  pavarë-
sisë së Kosovës" (European
Union 2012).
Si rezultat i dialogut, Serbisë ju
dha statusi i kandidatit në
shkurt të vitit 2012, kurse
Kosova Marrëveshjen e
Stabilizim-Asociimit pas
plotësimit të kushteve të nevo-
jshme.
Dialogu teknik gradualisht u
shndërrua në dialog politik.
Qëllim i procesit negociues u
shpall normalizimi i marrëd-
hënieve në mes të dy vendeve,
si parakusht për pranimin e  të
dy vendeve në BE. Dialogu
politik rezultoi me
Marrëveshjen e Brukselit, e
nënshkruar në mes të
Kryeministrit të Republikës së
Kosovës Hashim Thaçi dhe atij
të Serbisë Ivica Daçiq, më 19
prill 2013, i ndërmjetësuar nga
Përfaqësuesja e Lartë e BE për
Politikë të Jashtme z.
Catherine Ashton (BBC 2013).
Procesi u mbështet edhe nga
ShBA, përmes zëvendëssekre-
tarit të shtetit Philip Reeker. 
Marrëveshja e Brukselit e 19
prillit 2013 u kompozua në
vetëm dy faqe dhe 15 nene.
Sipas kësaj marrëveshjeje do të
krijohej Asociacioni/Bashkësia
e Komunave me shumicë
serbe përmes statutit, të
bazuar mbi statutin e komu-
nave ekzistuese, me garanci
legale, në akord me kompeten-
cat që i garanton Karta
Evropiane për Vetëqeverisjen
Lokale dhe ligjet e Kosovës;
komunave ju garantohej e
drejta për të bashkëpunuar në
ushtrimin e kompetencave të
tyre përmes Asociacionit në
mënyrë kolektive në fushat e
zhvillimit ekonomik, arsimit,
shëndetësisë, planifikimit
urban dhe rural; atyre mund
t'ju delegoheshin edhe kom-

petenca shtesë nga institu-
cionet qendrore; Asociacioni
do të luante një rol përfaqë-
sues te institucionet qendrore
dhe i garantohej një vend në
Këshillin Konsultativ për
Komunitete etj. Si rezultat i
Marrëveshjes u mbajtën zgjed-
hjet komunale në nëntor 2013,
në katër komunat veriore të
Kosovës (Komuna e Mitrovicës
veriore, Zveçani, Zubin Potoku
dhe Leposaviqi), me
lehtësimin e OSBE-së në paj-
tim me ligjet e Kosovës dhe
standardet ndërkombëtare.
Marrëveshja e Brukselit garan-
tonte se të gjitha strukturat
paralele të policisë në veri të
Kosovës do të integroheshin
në Policinë e Kosovës dhe do të
paguheshin vetëm prej saj, do
të krijohej një Komandë
Regjionale për komunat e veri-
ut (Mitrovica e Veriut, Zveçani,
Zubin Potoku dhe Leposaviqi),
komandant i të cilës do të ishte
një serb. Ky proces edhe pse në
formë ka përfunduar, në
përmbajtje strukturat paralele
e kanë ruajtur ekzistencën e
tyre dhe aktivizohen në
momente të caktuara krize. 
Sipas Marrëveshjes së 19 prillit
2013 të gjitha gjykatat do të
integroheshin dhe operonin
brenda kuadrit ligjor të
Kosovës, Gjykata e Apelit në
Prishtinë do të themeloj një
kolegj të përbërë nga një shu-
micë e gjyqtarëve serbë të
Kosovës dhe do të qëndrojë në
Mitrovicën veriore. Në nëntor
të vitit 2017, ka filluar së funk-
sionari Divizioni i Gjykatës së
Apelit në Mitrovicë. Këtë
divizion e përbejnë pesë gjyq-
tarë serb dhe dy shqiptarë, të
cilët ndihmohen nga një staf
prej 11 zyrtarësh (Gjykata e
Apelit 2019).

Palët po ashtu patën rënë
dakord që nuk do të bllokojnë
ose inkurajojnë të tjerët të
bllokojnë përparimin e palës
tjetër në rrugët e tyre përkatëse
drejt BE. Si rezultat i
Marrëveshjes Kosova fitoi sta-
tusin e anëtarit të plotë në
Këshillin për Bashkëpunim
Rajonal (RCC) dhe në Procesin
e Bashkëpunimit të Evropës
Jug Lindore (SEECP).
Megjithatë, Serbia në shumë
raste ka penguar anëtarësimin
e Kosovës në organizata dhe
iniciativa rajonale dhe evropi-
ane. 
Marrëveshja e 19 prillit 2019 u
pasua nga Marrëveshja e
drejtësisë e shkurtit të vitit
2015, e ndjekur nga mar-
rëveshjet për operatorët e
energjisë dhe telekomit, sipas
të cilit Kosova do të merrte

prefiksin +383. Më 25 gusht
2015, u dakordua edhe mar-
rëveshja për themelimin e
Asociacionit të Komuniteteve
Serbe, e cila derivonte nga
Marrëveshja e Brukselit. 
Kuvendi i Kosovës e ratifikoi
Marrëveshjen si marrëveshje
ndërkombëtare më 27 qershor
2013. Kuvendi i Serbisë nuk e
ratifikoi atë si një marrëveshje
ndërkombëtare, por si një
vendim për pranimin e
"Raportit të procesit të
Dialogut politik dhe teknik me
Institucionet e Përkohshme të
Vetëqeverisjes në Prishtinë"
(Narodna Skupština Republike
Srbije 2013). Një iniciativë
ligjore kundër Marrëveshjes
nuk kaloi në Gjykatën
Kushtetuese të Serbisë.
Gjykata Kushtetuese në
Beograd nuk ju përgjigj pyetjes
për kushtetutshmërinë e mar-
rëveshjes, duke deklaruar në
dhjetor 2014 se çështja e ngrit-
ur është një çështje politike
dhe jo ligjore.
Nga këndvështrimi politik del-
egacioni i Kosovës pranoi
kompromise fatale. Përmes
fusnotës, Kosova ka pranuar
me nënshkrimin e vet, që nga
disa shtete të mos konsidero-
het shtet. Kosova, sipas fus-
notës, për disa mund të jetë
shtet dhe për të tjerat jo.
Përfaqësuesit e Kosovës nuk
do të duhej të pranonin këtë
kompromis, që ka të bëjë në
mënyrë të drejtpërdrejtë me
shtetësinë. Gjykata
Kushtetuese e Republikës së
Kosovës, po ashtu e shpalli
jokushtetuese Marrëveshjen
për krijimin e Asociacionit të
Komunave Serbe (Gjykata
Kushtetuese e Republikës së
Kosovës 2015). Përmes këtij
akti juridik, Gjykata
Kushtetuese e shpëtoi Kosovën
nga ndarja faktike në vija
etnike. 
Një moment tjetër mjaft i
dëmshëm është edhe vënia në

diskutim e territorit dhe kufi-
jve të Republikës së Kosovës
nga presidenti Thaçi. Territori
është atribut i shtetësisë. Vënia
në diskutim e tij është e
dëmshme nga këndvështrimi i
politikës së jashtme.
Çfarë duhet bërë? Taksa 100
për qind, e ndërmarrë nga
Qeveria e Republikës së
Kosovës, është një dëshmi
konkrete se edhe Kosova ka
mjete presioni kundër Serbisë.
Negociatat me Serbinë për
normalizimin e marrëd-
hënieve në mes të dy vendeve
mund të vazhdojnë, vetëm nën
një parakusht themelor: prin-
cipin e reciprocitetit.
Republika e Kosovës duhet të
ndjek principin e reci-
procitetit, si një nga principet
bazë të marrëdhënieve ndër-
shtetërore. Përmes këtij prin-
cipi mund të arsyetohen edhe
negociatat mbi baza të
barabarta. Në të kundërtën,
shtyrja e një marrëveshjeje
është më e mirë, se sa një kom-
promis, që më shumë shkak-
ton probleme se sa i zgjidh ato.
Si përfundim, mund të konsta-
tojmë se, në kontekstin aktual
ndërkombëtar, subjektiviteti
shtetëror i Kosovës nuk mund
të rrezikohet, por do të vazh-
dojë të sfidohet. Politika e
jashtme e Republikës së
Kosovës duhet të tregohet e
vëmendshme në ruajtjen e ori-
entimit properëndimor, ruajt-
jen dhe forcimin e lidhjeve
miqësore e të  veçanta me
ShBA, rritjen e angazhimeve
në procesin e integrimit në BE
dhe NATO, rritjen e prezencës
diplomatike në të gjitha pjesët
e globit dhe investime më të
mëdha kadrovike, financiare
dhe diplomatike në procesin e
njohjes së Republikës së
Kosovës. Dialogu me Serbinë
mund të vazhdojë vetëm mbi
parimin e barazisë dhe në
respekt të principit të reci-
procitetit. (Fund)

ANALIZË 5 / Reflektimi i zhvillimeve ndërkombëtare në politikën e jashtme të Republikës së Kosovës

4.3. Negociatat me Serbinë 
për normalizimin e marrëdhënieve 

TEHRAN, 119 SHTATOR - Ministri i
Jashtëm iranian, Mohammad
Javad Zarif, ka deklaruar se vendi i
tij nuk ka për të hezituar për asnjë
çast ta mbrojë territorin e vet. Shefi
i diplomacisë iraniane foli për

"luftë gjithëpërfshirëse" në rastin e
sulmeve ushtarake amerikane ose
saudite. "Arabisë Saudite do t'i
duhet të luftojë  deri në ushtarin e
fundit amerikan" u shpreh ai.
Zarif ka pohuar për "CNN" se

Teherani shpreson ta shmangë
konfliktin, madje është i gatshëm
të ulet e të bisedojë me rivalët
rajonalë - Arabinë Saudite dhe
Emiratet e Bashkuara Arabe. Por,
ai përjashtoi kategorikisht

mundësinë e kthimit në tryezën e
negociatave me ShBA-në nëse më
parë Uashingtoni nuk garanton
lehtësimin e plotë të sanksioneve
siç ishte premtuar në bazë të 
marrëveshjes bërthamore 2015.

Paralajmërimi ii ffortë ii IIranit: NNëse ssulmohemi, ddo ttë kketë lluftë ttotale

KABUL, 119 SHTATOR - Të paktën
20 të vdekur dhe më shumë
se 90 të plagosur pas
shpërthimit të një kamioni

bombë në Qalat, në jug të
Afganistanit, një sulm që
është marrë përsipër nga
talebanët dhe që ka shkatër-

ruar një pjesë të spitalit lokal.
Të dhënat për të vdekurit
janë dhënë nga presidenti i
këshillit të provincës të

Zabul, Atta jan Haqbayan.
Në fillim bilanci ishte 12 të
vdekur.

Afganistan, sshpërthen kkamioni bbombë, ttë ppaktën 220 ttë vvdekur

Presidenti i Komisionit Evropian,
Jean-Claude Juncker, njoftoi gjatë
një debati në Parlamentin
Evropian të mërkurën, se rreziku i
një Brexiti pa marrëveshje është
ende "shumë real".
"Koha po mbaron", tha ai në
debatin plenar mbi temën e të
ashtuquajturës marrëveshje
divorci të Mbretërisë së Bashkuar
me Bashkimin Evropian.
Junckeri u takua me kryeministrin
Boris Johnson në Luksemburg të
hënën, hera e parë që të dy patën
një takim formal që kur Johsoni u
bë kryeministër në korrik.
Johnsoni mbetet optimist se
Mbretëria e Bashkuar do të dalë
nga BE-ja me marrëveshje, por ai
ka paralajmëruar në mënyrë të
përsëritur se Brexiti do të ndodhë
në këtë datë edhe pa marrëveshje
dhe, pavarësisht që një ligj bri-
tanik i kërkon atij të bëjë një shtyr-
je të afatit të Brexitit, po të mos jetë
rënë dakord për një marrëveshje.
Junckeri, gjithashtu, i tha parla-
mentit, "një Brexit pa marrëveshje
mund të jetë zgjedhja e
Mbretërisë së Bashkuar, por ajo
kurrë nuk do të jetë e jona".
Kjo ndodhi në një njëjtën ditë kur
kreu i Federatës së Industrive
Gjermane, Joachim Lang, bëri të

ditur se zgjatja e afatit të daljes së
Britanisë së Madhe nga BE-ja do
t'u shkaktonte bizneseve gjer-
mane "shpenzime të panevo-
jshme".

"Asnjë llidhje eemocionale"
me kklauzolën ppër IIrlandën

Pika kryesore e mosmarrëveshjes
në negociata mbetet e ashtuquaj-
tura klauzolë irlandeze. Johnsoni e
ka refuzuar zgjidhjen, e cila u
propozua për herë të parë në mar-
rëveshjen e ndërmjetësuar me
ish-kryeministren Theresa May,
por negociatorët e BE-së thonë se
ai ende nuk ka ofruar një zgjidhje
të zbatueshme si zëvendësim.
Klauzola e Irlandës, e njohur si
backstop, është përshkruar si një
rrjet sigurie për të shmangur një
kufi me kontrolle të forta midis
Irlandës, e cila do të mbetet
anëtare e BE-së dhe Irlandës së
Veriut, e cila do të largohet nga
blloku me pjesën tjetër të
Mbretërisë së Bashkuar.
"Unë i thashë kryeministrit
Johnson se nuk kam asnjë lidhje
emocionale me klauzolën back-
stop", i tha Junckeri Parlamentit
Evropian. "Por e sqarova se kam
një lidhje intime me angazhimet e

tij. Unë i kam kërkuar kryemi-
nistrit të paraqesë, me shkrim,
alternativa".
Kryenegociatori i BE-së për
Brexitin, Michel Barnier, tha se
"ne kemi nevojë për zgjidhje
legale të zbatueshme. Nuk është e
mjaftueshme të shpjegosh pse
duhet hequr klauzola e Irlandës".
Lideri i Partisë Brexit dhe
mbështetësi i shquar i Brexitit,
Nigel Farage, tha gjatë debatit "që
Barnier po na mban të bllokuar
brenda, se ky ishte objektivi i
Barnierit që nga fillimi".
Gjatë debatit të së mërkurës dolën
në pah zhgënjimet e eurode-
putetëve, të cilët thonë se po lod-

hen duke pritur propozime
konkrete nga Westminsteri.
Deputeti gjerman Manfred Weber,
drejtues i Grupit Parlamentar të
qendrës së djathtë EPP në
Parlamentin Evropian, e për-

shkroi Brexitin si "budallallëk"
dhe shprehu pakënaqësinë e tij
për mbylljen aktuale të
Parlamentit të Mbretërisë së
Bashkuar.
"Brexitasit pretenduan se
Westminsteri do ta rifitonte 
kontrollin, por tani ata e mbyllën
atë", tha ai gjatë debatit.
Gjykata Supreme e Mbretërisë së
Bashkuar do të vendosë në ditët
në vijim nëse vendimi i Johnsonit
për ta mbyllur përkohësisht 
parlamentin ishte i paligjshëm.
Pas debatit të së mërkurës,
Parlamenti Evropian ka vendosur
të miratojë një rezolutë, e cila do t'i
përshkruajë shqetësimet e
Parlamentit në lidhje me daljen e
afërt të Mbretërisë së Bashkuar
nga BE-ja, e planifikuar aktualisht
për 31 tetor. (DW)

Juncker: Rreziku i Brexitit pa marrëveshje, ‘shumë real’

PARIS, 119 SHTATOR - Presidenti
francez Emmanuel Macron ka
ashpërsuar qëndrimin ndaj emi-
grantëve. 
Shefi i Elizesë po i thotë partisë
së vet të qendrës se duhet ta
ndryshojë qëndrimin e saj
"borgjez" ndaj imigracionit dhe
ta bëjë dallimin mes
azilkërkuesve që largohen si
pasojë e luftimeve dhe emi-
grantëve ekonomikë.
Përndryshe, u shpreh ai, do t'i
shtyjnë votuesit në krahët e pop-
ulistëve të ekstremit të djathtë.
Paralajmërimi i tij vjen pas
treguesve në rritje se periferia e
Evropës juglindore së shpejti
mund të përballet me një valë të
re të azilkërkuesve, duke ngjallur
frikën se kontinenti mund të jetë
në prag të një krize të re emigra-
cioni, që mund ta trazojë edhe
më tej politikën evropiane dhe
mund ta rrisë mbështetjen për
populistët e ekstremit të djathtë. 
Në javët e kaluara ka pasur një

rritje të papritur të numrit të
refugjatëve që po bëjnë udhë-
time të rrezikshme detare nga
Turqia në Greqi, duke mbipopul-
luar kampet tashmë të mbushu-
ra të refugjatëve në ishujt grekë
të Lesbos dhe Samos. 
Zyrtarët francezë shqetësohen se
Franca mund të ketë një rritje të
mëtejshme të azilkërkuesve për
shkak të forcimit të politikave të

pranimit dhe rivendosjes nga
Gjermania fqinje. Më shumë se
një e katërta e një milion emi-
grantëve morën leje qëndrimi në
Francë vitin e kaluar, një rritje
gati 4 për qind krahasuar me
vitin 2017. 123 625 refugjatë të
tjerë bënë kërkesa për azil, një
rritje prej 22.7 përqindësh në
krahasim me vitin 2017.
Një sondazh i gazetës "Le
Monde" zbuloi se 64 për qind e
të anketuarve thonë se nuk ndi-
hen më në shtëpi në vendin e
tyre. Macron thuhet se është
irrituar veçanërisht me një rritje
të kërkesave për azil nga shqip-
tarët dhe gjeorgjianët, emigrantë
ekonomikë në kërkim të një jete
më të mirë. Qeveria franceze po
përgatit disa masa për t'i paran-
daluar azilkërkuesit, përfshirë
një masë për shkurtimin me 25
për qind të ndihmës sociale për
emigrantët që janë në pritje të
shqyrtimit të kërkesave të tyre
për azil.

Macroni, i ashpër me emigrantët!

Kryeministri izraelit Benjamin
Netanjahu i bëri thirrje të enjten
kundërshtarit të vet kryesor,
Benny Gantz, që të formojnë së
bashku një qeveri uniteti, në
kushtet kur zgjedhjet e
përgjithshme nuk nxorën një
fitues të qartë.
Nëpërmjet një mesazhi filmik zoti
Netanjahu tha se shpresat e tij për
krijimin e një qeverie të krahut të
djathtë nuk janë të mundshme për
shkak të rezultatit në zgjedhje. Ai
bëri thirrje për bashkëpunim dhe i
kërkoi zoti Gantz që të krijojë sa më
parë një "qeveri uniteti me bazë të
gjerë". 
Zoti Gantz, i Partisë së qendrës
Bardhë e Blu, ka thënë se ai nuk do
të bëhej pjesë e një qeverie uniteti
për sa kohë që zoti Netanyahu do

të ishte në krye të partisë Likud.
Sipas një zëdhënësi, zoti Gantz
pritet të bëjë të ditur qëndrimin e tij
më vonë gjatë ditës (e enjte).
Asnjë nga partitë nuk arriti t'i fitojë
61 vendet e nevojshme për ta sigu-
ruar shumicën në parlamentin
prej 120 anëtarësh. Partia Bardhë e
Blu gëzon një avantazh prej dy
vendesh në raport me partinë
Likud.
Në mungesë të një fituesi të qartë
duket se fati i qeverisë së ardhshme
ndodhet në duart e Avigdor
Liebermanit, kreu i partisë Yisrael
Beytenu (Izraeli Shtëpia Jonë). Ai
ka thënë se vazhdimisht është në
favor të një qeverie uniteti, duke
nënkuptuar një qeveri që do ta
përfshinte partinë e tij krahas asaj
Bardhë e Blu dhe Likud.

Netanjahu bën thirrje
për qeveri uniteti

Auto Shkolla 
“RITMO - L” 

Prishtinë

Eksperienca jonë
- përfitimi i juaj.

Ju mirëpret:
Stafi i Auto Shkollës " Ritmo -L "

Tel / kontakt: 
044 248 173
044 200 604
044 375 333 

PESHORJA
Dikush në
jetën tuaj,
i cili është

zakonisht
shumë perceptues dhe i

mprehtë, do të bëhet
papritmas i padurueshëm.

AKREPI
Sot do të
arrini të
realizoni

disa projek-
te të cilat i kishit lënë pas
dore për një kohë të gjatë.
Gjithçka do të jetë pak e

mërzitshme dhe pa shumë
ngjyra.

SHIGJETARI
Dita juaj
sot do të

jetë e 
diktuar nga

veprimet e një personi 
që mund të jetë eprori 

juaj.

BRICJAPI
Sot është
një ditë e
mrekul-

lueshme për
planet afatgjata, kështu që
filloni të mendoni për atë
që dëshironi të bëni në të

ardhmen.

UJORI
Nëse jeni
në mesin

e një 
marrëveshjeje

financiare, tregoni 
më shumë kujdes se

zakonisht.

PESHQIT
Sot mund
të merrni

informacione
interesante

në lidhje me një vend
pune. Nëse keni aplikuar

për një punë të re, shanset
janë që yjet t'ju favorizojnë.

DASHI
Nëse nuk

keni 
ndonjë lloj
rutine të

rregullt fizike, sot patjetër
duhet të filloni një të tillë
si, për shembull, të bëni
një shëtitje gjatë drekës.

DEMI
Dita juaj
sot do të
ndahet

mjeshtërisht
në periudha të ndryshme:

do të ketë një kohë për
argëtim, një kohë për punë
dhe pak kohë për romancë.

BINJAKËT
Kur 

gjithçka
tjetër të

dështojë
sot, komunikimi do t'ju
ndihmojë. Ju keni një

ndikim shumë të madh të
personat që keni përreth. 

GAFORRJA
Edhe pse

situata
juaj e 

tanishme
financiare është mjaft e

qëndrueshme, nuk do t'ju
bënte dëm të kurseni

paksa. 

LUANI
Nuk ka

asgjë që
ju nuk

mund të
organizoni sot, kështu që
pse të mos mendoni për

projekte të mëdha.

VIRGJËRESHA
Nuk ka

asgjë që
ju nuk

mund të
organizoni sot, kështu që
pse të mos mendoni për

projekte të mëdha.

Një program për të rritur tigra me
fertilizim artificial në mënyrë që të
shtohej turizmi, ka bërë që të
ngordhin 86 tigra të shpëtuar për
vetëm tre vjet. ADN-ja e 147 tigrave
që u analizuan në strehën për kaf-
shë të drejtuar nga Qeveria e
Tajlandës tregojnë se mënyra e gabuar se si

janë kombinuar ka bërë që të kenë probleme
me frymëmarrjen.

E rrallë

Rritja ee ggabuar ppër
turizëm bbën qqë ttë
ngordhin 886 ttigra

FOTO E DITES

Mësuesja: Pse u vonove?
Nxënësi: Një burri i kishin humbur 10 000 lekë. 
Mësuesja: Me siguri ti e ndihmove t'i gjejë.
Nxënësi: Jo mësuese, por i kisha shkelur, dhe
ndenja derisa shkoi ai burri.

Një punëtor tërheq karrocën që përmban plastikë për t'u ricikluar
në një pikë grumbullimi në Xhakartë në Indonezi. /AP/

E jashtëzakonshme

B A R S O L E TA  E  D I T Ë S

Çdo ditë në ora 15:30
The Angry Birds Movie

2 (3D)
Animuar/Aventurë/Komedi; 1 orë 39 min
Rolet: Jason Sudeikis, Josh Gad, Leslie
Jones, Bill Hader, Rachel Bloom, Danny
McBride, Peter Dinklage, Nicki Minaj, etj.

Regjia: Thurop Van Orman

Në ora 17:30 

GOOD BOYS 
Aventurë/Komedi; 1 orë 29 min

Rolet: Jacob Tremblay, Keith L. Williams, Brady
Noon, Molly Gordon, Lil Rel Howery, Will Forte,

etj.

Regjia: Gene Stupnitsky

Çdo ditë në ora 19:15 

“HOBBS & SHAW” 
Aksion/Aventurë/Triller; 2 orë 15 min

Rolet: Dwayne Johnson, Jason Statham,
Idris Elba, Vanessa Kirby, Helen Mirren, etj.

Regjia: David Leitchu

Çdo natë në ora 21:30  
ONCE UPON A

TIME IN
HOLLYWOOD

Komedi/Dramë; 2 orë 41 min

Rolet: Leonardo DiCaprio, Brad Pitt,
Margot Robbie, Al Pacino, etj.

Regjia: Quentin Tarantino

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Gruaja ggjen kkuletën qqë ii kkishin vvjedhur 331 vvjet mmë pparë
Disa punëtorë derisa 
restauronin një park makinash
në Winterthur kanë bërë një
zbulim befasues. Në një bosht
ventilimi, ata gjetën aksidentalisht
një kuletë e cila duket se
kishte qëndruar atje për një
kohë të gjatë. Kuleta kishte
brenda jo vetëm kartat e 
kreditit me logot e vjetruara
dhe një kartë kursimi, por
edhe dy bileta autobusi falas

të vlefshme deri në fund të
marsit 1988. Punëtorët i
dhanë portofolin policisë së

qytetit Winterthur. Më pas u
zbulua se kuleta ishte vjedhur
në vitin 1988 nga një grua. Të
gjitha sendet e saj personale
ishin ende atje, vetëm paratë
mungonin. Gjetja e kësaj
kulete për gruan ishte si një
udhëtim në të kaluarën, sepse
shumë foto ishin në të, madje
edhe një foto e burrit të saj
me të cilin vazhdon ta ndajë
jetën.

Demi Lovato në një 
lidhje të re?

Aktorja dhe këngëtarja Demi
Lovato duket se është në prag
të krijimit të një lidhje të re

dashurie. Sipas mediave të huaja,
Lovato është duke u takuar shumë
shpesh me Mike Johnsonin, person-
azh nga shou "Beqari". Ndonëse
janë në fillimet e njohjes, Demi dhe

Mike e pëlqejnë shumë njëri-tjetrin
dhe që në takimin e parë që kanë
pasur është vënë re kimia mes tyre.
Gjatë fundjavës që lamë pas ata
kanë darkuar së bashku në Los
Anxhelos dhe, sipas mediave të
huaja, ai e ka bërë të qeshë aktoren
gjatë gjithë kohës.

Liam
Payne nuk

ka folur
me Harry
Styles për
një kohë
të gjatë

Liam Payne ka folur së
fundmi në lidhje me
ribashkimin e grupit

One Direction. "Unë them
kohë të ndryshme gjatë
gjithë kohës", ka thënë
Liam kur u pyet kur do të
bëhet ribashkimi i grupit.
"Është e vështirë. Unë nuk
kam folur me Harry Styles
për një kohë, kështu që
nuk e di".

Modeluesja e njohur
Kendall Jenner ka
ndryshuar ngjyrën e

flokëve dhe është bërë biondinë.
Dukjen e saj e ka komentuar

motra Khloe Kardashian, e cila ka
thënë se Kendalli duket e bukur
sërish. "Ajo tani duket tamam si
unë", ka shkruar Khloe në rrjetin
social "Twitter".

Kendall JJenneri nndryshon
ngjyrën ee fflokëve, mmotra ee

pëlqen ddukjen ee ssaj
Shawn dhe Camila 

s'ndahen nga njëri-tjetri

Shawn Mendes dhe Camila
Cabello nuk po ndahen nga
njëri-tjetri. Artistët u panë

dorë për dore duke dalë nga një
kafiteri të mërkurën pasdite në
Kaliforni. Shawn kishte të veshur

një bluzë blu dhe pantallona të
zeza, ndërkaq Camila një fustan
me lule. Nëse nuk e keni parë,
ditë më parë Camila surprizoi
Shawn gjatë koncertit të tij në
Toronto.

MELBOURNE, 119 SHTATOR -
Ish-mesfushori i Shqipërisë,
Migjen Basha, ka firmosur për
dy sezone te skuadra 
australiane Melbourne Victory.
Pasi u largua nga Aris dhe
njoftoi tërheqjen nga përfaqë-

suesja, 32-vjeçari do të provojë
kështu një aventurë të re në
kontinentin e largët. Ai bëhet
shqiptari i dytë që luan me këtë
klub, pas Besart Berishës.
Basha ka luajtur 33 ndeshje me
Shqipërinë, e fundit në qershor

të këtij viti në kualifikueset e
"Euro 2020". 
Trajneri i Melbourne Victory,
Marco Kurz, shprehu kënaqësinë
që mori në skuadër një lojtar
me kaq përvojë. "Jam shumë i
lumtur që një lojtar i tillë vjen

te ne. Besoj se do të jetë një
lider i fortë në këtë grup", ka
thënë Kurzi. 
Basha e nisi karrierën në
Zvicër para se të kalonte në
Itali, ku spikati veçanërisht te
Torino.

Migjen BBasha ttransferohet tte MMelbourne VVictory

Veton ZZYMBERI 

PRISHTINË, 119 SHTATOR - Me tri
ndeshjet e zhvilluara të enjten, ka
përfunduar Java e Pestë në IPKO
Superligën e Kosovës në futboll.
Feronikeli, pas humbjes në fund-
javën e kaluar nga Drita, u është
rikthyer fitoreve pasi e ka mundur
në Drenas skuadrën e Flamurtarit
(2-1). Feronikeli e nisi më mirë
ndeshjen dhe pati dominim
absolut në pjesën e parë të ndesh-
jes, por gjatë kësaj periudhe
kohore shënoi vetëm një gol
nëpërmjet Mendurim Hotit. Ky i
fundit e shënoi edhe golin e dytë
në pjesën e dytë, derisa

Flamurtari e ngushtoi epërsinë në
2-1 me golin e shënuar nga Shend
Kelmendi. Pas kësaj ndeshje
skuadra e Feronikelit ngrehet në
pozitën e tretë me 9 pikë, kurse
kuqezinjtë e kryeqytetit janë në
pozitën e gjashtë me 7 pikë. 
Skuadra e Dukagjinit e ka
regjistruar edhe humbjen e tretë
në Superligë, duke konfirmuar
formën e dobët nëpër të cilën po
kalon në këtë edicion garash.
Dukagjini në Klinë pësoi humbje
nga Ferizaj (0-1). Autor i golit ishte
zëvendësuesi Edon Sadriu. Kjo
është fitorja e dytë e skuadrës së
Bekim Isufit në këtë edicion të
garave. Në ndeshjen e tretë nuk
pati fitues, pasi Vushtrria dhe

Drenica luajtën baras me rezultat
2-2. Të parët në epërsi kaluan
mysafirët me golin e Qemail
Elshanit të realizuar në minutën e
6. Pas gjysmë ore lojë vendësit e
barazuan rezultatin me golin e
Matheus De Paula. Pjesa e parë u
mbyll me këtë rezultat, kurse në
pjesën e dytë u shënuan edhe dy
gola të tjerë. Në minutën e 64-t
Drenica sërish kaloi në epërsi ku
realizoi Harmon Van-Dave, por
vendësit nuk u dorëzuan për asnjë
çast dhe arritën të shpëtojnë nga
humbja duke  barazuar rezultatin

dy minuta pa përfunduar ndesh-
ja. Autor i golit ishte Nertil Hoxhaj.
Pas kësaj ndeshje Vushtrria pozi-
cionohet në vendin e dhjetë me 5
pikë, kurse me pikë të njëjtë një
pozitë më lart renditet skuadra
kuqezi nga Skenderaj. 

Arbëria ee BBesa nndajnë
pikët 

Ndeshja e fundit e Javës së Katërt
në Ligën e Parë në mes të Arbërisë
dhe Besës përfundoi 1-1. Vendësit
shënuan të parët, kurse ekipi

pejan e barazoi rezultatin në
pjesën e dytë dhe shpëtoi nga
humbja. Pas kësaj ndeshje,
Arbëria është e shtata me 7 pikë,
kurse po aq pikë ka edhe skuadra
e Besës që pozicionohet e katërta
në tabelë. 

‘Nikli’ u rikthehet fitoreve, 
Dukagjini vazhdon krizën

IPKO SUPERLIGA 

Feronikeli - Flamurtari 2-1
Vushtrria - Drenica 2-2
Dukagjini - Ferizaj 0-1
Trepça '89 - Prishtina 0-1
Llapi - Drita 2-2
Gjilani - Ballkani 1-0

Tabela 
PIKË

1. Gjilan 5 12 
2. Drita 5 10 
3. Feronikeli 5 9
4. Ballkani 5 8
5. Llapi 5 8
6. Flamurtari 5 7
7. Ferizaj 5 6 
8. Trepça '89 5 5 
9. Drenica 5 5
10. Vushtrria 5 5
11. Prishtina 4 4 
12. Dukagjini 4 1

Feronikeli e ka harruar humbjen e fundit nga
Drita dhe të enjten e ka mposhtur në Drenas
skuadrën e Flamurtarit. Ndërkaq, Dukagjini
është në krizë pasi pësoi humbjen e tretë në
katër ndeshjet e zhvilluara. Ferizaj ishte
skuadra që triumfoi në Klinë, kurse pikët i
ndanë Vushtrria dhe Drenica 

PRISHTINË, 119 SHTATOR - Shtëpia e
futbollit botëror, FIFA, e ka pub-
likuar të enjten renditjen e re, ku
pikërisht Kosovën e ka vendosur
në titullin kryesor si kombëtare
që ka arritur renditjen e saj më
të mirë që nga anëtarësimi në
këtë organizatë në maj të vitit
2016. "Dardanët" tash janë në
pozitën e 119 të FIFA-s, ndonëse
gjatë muajit shtator arritën të
fitojnë kundër Çekisë (2-1),
derisa pësuan humbje si
mysafirë nga Anglia (5-3).
Kosova i ka 1 164 pikë, por me
cilësinë dhe rezultatet e arritura
deri më tash pa dyshim meriton
vend shumë më të lartë në këtë
renditje. Sidoqoftë përfshirja e
saj në renditje vetëm para tre
vjetësh dhe ndryshimi në

metodën e vlerësimit në këtë
renditje që është bërë para pak
kohësh kanë bërë që progresi i
"Dardanëve" të jetë më i vogël.
"Ndërkohë, Kosova (në pozitën
e 119, plus një pikë) është

shpërblyer për paraqitjet e gux-
imshme në kualifikimet për
Kampionatin Evropian 2020,
duke e arritur pozitën më të
lartë në histori të vet", shkruhet
në faqen e FIFA-s.

Kosova shënon ngritjen më të
lartë në renditjen e FIFA-s 

PRISHTINË, 119 SHTATOR - Pas
përfundimit të Kampionatit
Botëror në Kinë është 
publikuar renditja e re nga
FIBA. ShBA-ja mbetet në
vendin e parë, e ndjekur nga
Spanja, derisa Australia
është ngritur në vendin e
tretë për të përparuar tetë
vende, kurse pasohet nga
Argjentina dhe Franca. Kosova ka
përparuar për 21 vende në rendit-
jen e FIBA-s dhe tashmë ndodhet
në vendin e 69 (duke përfshirë
edhe gjeneratat e reja). Dardanët
kanë grumbulluar 124 pikë.
Madje Kosova është një nga
vendet me ngritjen më të madhe
në botë në bazë të renditjes së re.

Belize është ngritur për 50 vende,
Kosova dhe Togo nga 21 vende,
Tunizia 18 dhe Bregu i Fildishtë
16. Pra, Kosova kishte ngritjen më
të madhe nga shtetet evropiane,
duke u ndjekur nga Qipro +15,
Republika e Çekisë +14, Polonia
+12 dhe Luksemburgu +11. Sa i
përket renditjes për Evropë,
Kosova ndodhet në vendin e 37.

Kosova ngrehet për
21 pozita në renditjen
e FIBA-s

UASHINGTON, 119 SHATOR -
Botërori i basketbollit i zhvil-
luar në Kinë ishte një dështim
për kombëtaren amerikane që
e mbylli këtë turne në vendin
e shtatë. Shumë nga yjet e
NBA-së nuk morën pjesë në

këtë turne për kombëtaren
amerikane. Mes tyre mungoi
edhe Stephen Curry (Golden
State), që në një intervistë për
ESPN konfirmoi se pas një viti
do të jetë në kombëtare me
një mision të qartë. "Plani im

është të luaj në Lojërat
Olimpike. Shpresoj të mos
dëmtohem apo të mos ketë
faktorë të tjerë që të ma ndalo-
jnë pjesëmarrjen. Gjithsesi, në
Tokio dua të jem. Kam fituar
dy medalje të arta në Botërore,

por nuk kam luajtur asnjëherë
në Olimpiadë dhe është një
përvojë që dua ta provoj.
Pavarësisht asaj që ndodhi në
Pekin, jemi ende më të mirët.
Do ta tregojmë pas një viti", ka
thënë Curry.

Curry: PPas nnjë vviti mmarrim ttë aartën nnë TTokio

Prishtina kërkon kualifikimin
ndaj Legias

Sonte (e premte) nga ora 20:00 do të zhvillohet
ndeshja e kthimit në rrethin e parë të Ligës së
Kampionëve ndërmjet Legias dhe Sigal
Prishtinës. Në përballjen në Prishtinë 
triumfuan mysafirët me rezultat 81:79, në një
sfidë mjaft interesante dhe dramatike, ku
skuadra polake triumfoi në çastet e fundit.
Sidoqoftë, ndeshja në Poloni do të vendoset se
kush do të kualifikohet tutje. "Bardhekaltrit"
duhet të fitojnë me dy ose më shumë pikë 
dallim për të kaluar në rrethin e ardhshëm.
Nëse prishtinasit eliminohen nga kjo garë,
atëherë do të marrin pjesë në FIBA Europe
Cup.

Zidane: PSG-ja ishte më mirë
se ne

Real Madridi e humbi ndeshjen ndaj PSG-së
në "Parkun e Princave", me rezultatin 3-0.
Trajneri i Realit, Zinedine Zidane, e ka pranuar
se skuadra franceze ishte më mirë gjatë 
ndeshjes. "Ishin më të mirë në të gjithë lojën.
Ajo që më shqetëson më së shumti është
intensiteti. Është vështirë nëse nuk fillon
ndeshjen në nivelin e duhur. Janë të mirë për
krijimin e shanseve. Kjo nuk më shqetëson
mua, por ta shoh klubin tim që nuk është në
formën e duhur për këtë garë. Shënuam dy
herë, por u anuluan nga VAR", ka thënë Zidane.

Ferdinand: Hazardi në
momentin e gabuar kaloi te
Reali 

Eden Hazardi kaloi te Real Madridi në afatin
kalimtar të verës për shifrën e 100 milionë
euro. Legjenda e Manchester Unitedit, Rio
Ferdinand, mendon se Hazardi ka kaluar te
Reali në çastin e gabuar. "Kur ti kalon në një
klub si Reali, ti fiton të drejtën që të jesh njeriu
që merr gjithmonë topin. Ai duhet të bëjë
diçka jo vetëm në stërvitje, por edhe në ndeshjet
që ai luan. Unë frikësohem se ai mund të ketë
shkuar te Reali në çastin e gabuar. Është një
skuadër që po vjetërsohet dhe nuk kanë
shkëlqimin që kanë pasur. Kjo do të ndikojë
negativisht tek ai", ka thënë Ferdinandi.

Bonucci: Duhet të jemi më të
fokusuar 

Mbrojtësi i Juventusit, Leonardo Bonucci, pas
barazimit ndaj Atletico Madridit (2-2), ka
thënë se "Zonja e Vjetër" duhet të jetë më e
fokusuar në ndeshjet e tjera. "Në pjesën e parë
Atletico po bënte presion, por arritëm të
shënojmë dy herë. Është vështirë të pranosh
dy gola. Luajtëm mirë, por duhet të jemi më të
fokusuar, për shkak se kjo gjë po na ndodh
shpesh. Të gjithë duhet të jemi më të koncen-
truar. Këtë gjë e bëmë me Napolin, por fituam
tri pikë, ndërsa kësaj herë humbëm dy pikë",
ka thënë Bonucci.

SHKURT 

PRISHTINË, 119 SHTATOR - Ministri i
Kulturës, Rinisë dhe Sportit, Kujtim
Gashi, ka pritur në takim ish-mundësin
Sadik Ferati, fitues i dy medaljeve
botërore. Ferati e zuri vendin e parë në
stilin e lirë më 1991 në Kampionatin
Botëror mbajtur në Kanada dhe vendin
e tretë në stilin greko-romak. Ministri
Gashi ka thënë se ndihet i nderuar që
ndan mirënjohje për mundësin Ferati
dhe në të njëjtën kohë ai premtoi se me
ndryshimet e reja të rregulloreve për
sport do ta ofrojnë mundësinë që të
gjithë sportistët, sikurse mundësi Sadik
Ferati, të cilët sjellin medalje, të përfito-
jnë shpërblim nga ana e shtetit. "Në
kohën kur Ferati ka filluar ta ushtojë
profesionin e mundësit nuk ka qenë e
lehtë, sepse në atë kohë vendi ynë ka
pasur sfida të mëdha politike dhe vendi
ynë ka qenë i izoluar. Andaj, ne si MKRS
zotohemi që do t'i mbështesim
sportistët dhe arritjet e tyre, sepse ata
po mundësojnë që vendi ynë të njihet

anekënd botës", ka thënë ministri
Gashi. Ndërkaq, ish-mundësi Sadik
Ferati falënderoi ministrin Gashi për
pritjen dhe mbështetjen e vazh-
dueshme ndaj sportistëve. "Pas 20
vjetësh për herë të parë po hyj në
Ministrinë e Kulturës, Rinisë dhe

Sportit dhe jam shumë mirënjohës që
ministri Gashi më ofroi këtë mundësi.
Në vitet e fundit i përcjelli me vëmend-
je rezultatet e sportistëve dhe pa
mbështetjen e ministrit Gashi nuk do të
kishim këto arritje që i kemi sot", ka
deklaruar Ferati.

Ministri Gashi ndau mirënjohje
për ish-mundësin Sadik Ferati

PRISHTINË, 119 SHTATOR - Federata
Skitare e Kosovës i ka pritur me
shqetësim të madh ndërhyrjet që po
bëhen në ndërtimin e hidrocen-
traleve në qendrat turistike skitare të
Republikës së Kosovës siç janë
Brezovica, Brodi, Deçani e Rugova, në
të cilat përfaqësohet edhe sporti i ski-
tarisë. 
Bordi Ekzekutiv i FSK-së, në emër të
dhjetëra klubeve të skitarisë, qindra
sportistëve, konstaton se ndërtimi i
këtyre hidrocentraleve do të shkakto-
jë pasoja të mëdha dhe të pari-
parueshme në qendrat turistike dhe
skitare në vend. "Mungesa e ujit në
këto asete të mëdha të Kosovës, do ta
sillte ndërprerjen e garave të shumta
të skitarëve të Kosovës, do t'i parali-
zonte komplet qendrat e skijimit, do
ta ulte vlerën e këtyre qendrave në
procesin e privatizimit, do ta ulte
veprimin e shumë bizneseve dhe do
ta zvogëlonte në masë të madhe
numrin e vizitorë në këto qendra.
Federata Skitare e Kosovës, pas
inspektimit të vendit të ngjarjes, ku
janë duke u zhvilluar punimet në
Qendrën Skitare në Brezovicë, kon-
staton se përkundër protestave të
qytetarëve dhe bizneseve të kësaj
zone, punimet ende nuk janë
ndalur", thuhet në reagimin e lëshuar
nga Federata Skitare e Kosovës. 

FSK-ja kërkon ndërhyrjen e men-
jëhershme të organeve kompetente të
shtetit si: Kryeministri i Qeverisë së
Republikës së Kosovës, Ministri i
Mjedisit dhe Planifikimit Hapësinor,
Ministri i Sportit, kryetarët e komunave
ku janë duke u zhvilluar ndërtimet, të
marrin masa të menjëhershme për
ndaljen e shkatërrimit të qendrave
skitare të Kosovës. FSK-ja kërkon 
që deri të bëhet një zgjidhje për 
sigurimin e ujit për qendrat skitare, të
pushojnë punimet. "Në sportin e 
skitarisë uji është elementi kryesor për
zhvillimin e qendrës, pa të cilin nuk
mund të trasohet shtegu për mbajtjen

e garave e, njëkohësisht, as nuk mund
të prodhohet bora artificiale që është
shumë e rëndësishme për zhvillimin e
garave ndërkombëtare, si dhe për vetë
cilësinë e shtegut. Besojmë që shteti t'i
marrë masat e nevojshme sa më parë
dhe të bëjë një zgjidhje për 
qendrat skitare të Kosovës", thuhet në
reagimin e FSK-së. Nëse organet 
kompetente nuk marrin masa, 
FSK-ja bashkë me të gjitha klubet dhe
garuesit do të detyrohen të marrim
masa të nevojshme qoftë me 
protesta apo ndërprerjen e punimeve,
deri në gjetjen e një zgjidhjeje nga
vetë shteti.

FSK-ja: Shteti t’i ndalojë punimet
e hidrocentraleve nëpër qendrat
e skitarisë

Në bazë të nenit 127, al.1, të Statutit të Universitetit të
Prishtinës "Hasan Prishtina", nenit 17 al. 2 dhe 4, të
Rregullores mbi studimet e doktoratës, vendimit të
Këshillit të Fakultetit Juridik, numër 01/269, të datës
17.06.2019, si dhe vendimit të ratifikimit nga Senati i
Universitetit të Prishtinës, numër 2/540, të datës
16.09.2019, kandidatit Mr.sc. Ruzhdi Morina i është
lejuar mbrojtja publike e disertacionit të doktoratës. Në
bazë të dispozitave të cekura më lart, bëjmë këtë: 

NJOFTIM
Njoftojmë të gjithë të interesuarit se më datën 30 shtator
2019, në ora 11:00, në  Fakultetin Juridik të Universitetit
të Prishtinës "Hasan Prishtina", kandidati për marrjen e
titullit doktor i shkencave juridike, nga fusha juridiko-
ndërkombëtare, Mr.sc. Ruzhdi Morina, bën mbrojtjen
publike të disertacionit, me titull Aspekti Ligjor i
Fondeve Pensionale në Unionin Evropian (Aspekti ligjor
ndërkombëtar dhe krahasimor i fondeve pensionale),
para komisionit profesional, në këtë përbërje:

1. Prof.dr. Iliriana Islami - kryetare
2. Prof.dr. Bedri Peci - anëtar
3. Prof.dr. Blerim Reka - anëtar

Prishtinë, 20.09.2019

NPT AGROKOVRAGA-FRUT

SHPALL TENDER 

Për blerjen e kalibratorit per klasifikimin
e pemve.

NUMRI KONTAKTUS:
044140588 Kovragë -Istog

n-azi.b@hotmail.com

Arieta Rushiti shpall të pavlefshme dëftesat e
klasës së -X-, -XI-, -XII-, -XIII- të SHMM : "Dr.
Xheladin Deda" në Mitrovicë.

Kastriot Fejzullahi shpall të pavlefshme
Diplomën e SH.Mesme të ulët " Dëshmorët e
Qyqavicës " Qirez. 

Shpend Beka shpall të pavlefshme Diplomën
e SH.Fillore "Ismet Uka" Ticë.

Erion Beselica shpallë të pavlefshme dëftesën
e klasës -X- të shkollës Mileniumi i Tretë.

"N.SH. Center Relax Vip" shpallë të pavlef-
shme Certifikatën e Regjistrimit të Biznesit me nrb.
70910098 si dhe me nr. fis. 600901880.

Florentina Gucati  shpall të pavlefshme dëfte-
sa e klasës: X,XI,XII  SH.M  e lartë Profesionale,
Diplomën dhe Certifikatën e maturës shtetërore:
(nr 288)  21.06.18

Lëshoj banesë me qera në lagjen "Mati 1"
përball "Super Vivës", me sipërfaqe mbi 50 m2,
kati dytë me ngrohje, klimë, ashensorë  etj,
çmimi 200 €uro. Tel: 044-185-233.

Lëshoj banesë me qira garsoniere në Ulpian
kati i parë, posedon tre shtretër dhe e mobiluar.
Preferohet për studenta ose studente, 
një qift apo të tjerë. Çmimi është 185 euro. 
Tel: 044-812-875.

Lëshoj garsonjer me qira në lagjen Ulpiana
kati i parë. Banesa është e mobiluar dhe i 
plotëson të gjitha kushtet për banim, preferohet
për një qift apo tre studentë, mund të merret
për kohë të shkurt apo të gjatë. Çmimi është 180
Euro. Tel: 044-812-875.

Urgjentisht kërkoj një banesë me qera ne
Prishtine. Banesa duhet të ketë 1 ose 2 dhoma
gjumi e mobiluar ose bënë edhe e pa mobiluar.
Çmimi prej: 200-250 €. Tel: 045-660-188

Lëshoj lokalin më qira. Lokali është i pasitur
më të gjitha kushtet përcjellëse. Lokali gjendet
në lagjen e Boshnjakëve në Mitrovicë. Për informa-
ta më të hollësishme mund të na kontaktoni në
këtë numër të telefonit: 049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet 
elementare, dy dhoma, kuzhinë e veçanet
me pamje nga parku me çmim sipas 
marrëveshjes tel: 045-891-338 ose 
049-616-139

Shitet  banesa në Lakërishte përballë
Procredit Bankës, hyrja e parë kati i 9 banesa ka
50m2 me dokumentacion të rregullt, çmimi52
000€. Për info 044/672-439. 

Lëshohet me qira banesa në lakërishte
afër Procredit bankës është e mobiluar
50m2 për një çift çmimi është 220€. Për
irno 044/672-439.

Lëshoj banesën me qira në lagjen Bregu
i Diellit te Furra "Qerimi2", i ka dy dhoma të
fjetjes, sallon me kuzhinë, shpajz dhe dy 
ballkona. Për info 044/332-640.

Lëshoj banesën me qira në lagjen Bregu
i Diellit te Furra Qerimi2, i ka dy dhoma të
fjetjes , sallon me kuzhinë, shpajz dhe dy
ballkona. Për info 044/332-640.

Lëshoj banesën me qira e cila gjendet
prapa AAK-së me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e tel: viber +37744162783 dhe
049/900-994.

>> SHPALLJE TË VOGLA <<

